APUSTUL SAN PABLUM KAY PUNTA
KARTATA KACH'ARQAN

KURINTU LLAQTAPI TITYAQKUNAMAN
(1 KURINTYUS)

¢Pitaq karqan San Pablu? Liyishunllapa chay punta parti Rrumanusta, *San
Pablupaq masta yach'ananchiq.

¢Pikunapaqmi iskibrirqan kay librutaqa? Pabluqam iskibrirqan Kurintu
llaqtapi tandakaq kriyiq masingunaman. Chay atun llagta Kurintugam nasyun
*Grisyapa *prubinsyan Akayapi karqan. Chay nasyun Grisyapi tiyagkunaqam achka
*amitu layakunata aduraqllapa. Liyishun Ichus 18.1-18, masta yach'ananchiq Pablu
Kurintupi rurashqambagq.

¢Imaraykum iskibrirqan kay librutaga? Pablu Kurintumanda llugshiptingam,
yach'achikuq masin Apulus ch'ayamurqan, Kurintupi yach'achikuq. Chaymi
wakingunam nirqan: “Noqaqam sigini Apulusta. Chaga paygam Pablumandaqa mas
yach'ayniyuq”, nishpa. Chayshina sugnin suqnin ninakushpam, mana shumaqtachu
tandanakugq.

Kurintupim karqan suq runa taytamba warminwan pufiuq. Kargambismi
wakinguna *Santa Mikunata mana rrispitagkuna. Wakingunaqgam amitu layakunata
aduraqllapa. Chaymi Pabluga malaganayashpa, kay kartataqa iskibrirqan anyashpa,
kunanambagq.

¢Imapaqmi yach'achiwanchiqllapa kay libruqa?

1 Kurintyus 1.1-4.21 niwanchigllapa, Pablu Kurintupi tiyagkunata
kunashgambaq, Dyuswan, kriyiq masingunawan shumagqta kawsananllapa.

1 Kur. 5 niwanchiq, Pablu kunashqambagq, chay ancha uchayuq runata
paykunamanda wichukunanllapa.

1 Kur. 6 niwanchiq, kriyiq masinchigkunata ama dimandananchiq, ashwan
tukuy bidanchiqwan Dyusta kasunanchigq.

1 Kur. 7 niwanchigq, rrispituyugkuna, mana rrispitayugkuna shumaqta
kawsananchiq.

1 Kur. 8 niwanchiq, kriyiq masinchigkunata ama danachinanchiq.

1 Kur. 9 niwanchiq, Pablu allita rurashpa, kawsashqgambagq.

1 Kur. 10 niwanchiq, amitu layakunata ama adurananchiq.

1 Kur. 11.2-16 niwanchiq, warmikuna yach'achikuq runakunata shumaqta
uyanambaqllapa.

1 Kur. 11.17-34 niwanchiq, Santa Mikunata rrispitashpa mikunanchiq.

1 Kur. 12.1-14.40 niwanchiq, Dyuspa *Santu Ispiritun yanapawanchigq,
sugkuna suq layata, sugkuna suq layata rurashpa, Dyusta sirbinanchiq.
1 Kur. 15 niwanchiq, Jisukristugam wafiushqanchigmanda mushugmanda rin

kawsachiwaqninchigq.

1 Kur. 16 niwanchiq, sugkunapaq ufrindananchiq. Chaymandaqam niwanchiq
Pabluqa kurintinukunata masta kunashpa, dispidishqambagq.

Pablum napaykurqan Kurintupi tiyaq
kriyiq masingunata

1(Kuyashgay kriyiq masitakuna,)

Tayta Dyus munaptinmi, Jisukristu
noqata numbrawashqa, *apustulnin
kanaypaq. Chaymi noga Pablu kriyiq
masinchiq Sustiniswan 2kay kartata
kach'amuni qamkuna kriyiq masiy
Kurintu llaqtapi tandakagkunaman.
Chaqa qamkunagam Jisuspi allita
yuyakushpa, payta kasushpa kawsangi-
llapa. Chaymi Tayta Dyusqa qamkunata,
tukuy lugarkunapi tiyaq kriyiq
masinchigkunatapis akrawashqallapa
kanchiq, paypa wambranguna kashpa,
allitalla rurashpa, kawsananchiqllapa.
Chaymi qamkunapis nogaykunashina
Jisukristutana adurangillapa. Chaqa
paygqam yumbayninchigpa Sinurninchiq.
3Chaymi Tayta Dyusman, Sifiurninchiq
Jisukristuman mafakuni, gamkunata
tukuy imapi yanapashunambaq, ama
nimata manchashpa, kawsanaykillapa.

Jisusman pagikushun, pay ancha
yanapawaptinchiq

45 Jisukristupi allita kriyiptikillapam,
payqa Tayta Dyuswan gamkunata ancha
yanapashushqa, *shumagq nutisyanda
allita intyindishpa, paypaq
yach'achikunaykillapa. Chaymi qamku-
napaq Tayta Dyusman tukuy tyimpu
ancha pagikuni. ®Chaqa gamkuna
Jisukristupaq yach'akushpaqam, paypi
allita kriyishqallapa kangi. 7Chaymi
Tayta Dyusqa tukuy imapi gamkunata

yanapashuykangi, suq layapi, suq layapi
paypagq trabajanaykillapa. Chayshina
paypagq allita trabajashpam, shuyaykan-
gillapa, Sifiurninchiq Jisukristu
syilumanda kutimunangaman. 8Chaqa
Dyusqam qamkunata yanapashuykangi,
paypi mana shaykugq kriyinaykillapa
Sifiurninchiq Jisukristu shamunan
diyakaman, ama ni pipis atinambaq
shimbishuyta paypa fiawpambi. °Tayta
Dyusgam tukuy ima ufrisikushqanda
kumplin. Kanan pay kikinmi
akrawashqa kanchiq, Churin Jisukris-
tupi allita yuyakushpa, paywan pulla
kawsananchiqllapa.

Kriyiq masipura ama akrakashunchu

10-11Kuyashqay masitakuna, paninchiq
Kluwipa wasimbi wakin tiyagkunam
niwashgallapa: Wakin kurintinu kriyiq
masinchigkunash anyanakushpa
kawsanllapa, nishpa. Chaymi Sifiurnin-
chiq Jisukristupa shutimbi ancha
rrugaykillapa, yumbayniki kuyana-
kushpa, suq yuyayniyuglla kashpa,
pulla imata rurashpa kawsanaykillapa.
12Chaqa wakinnikiqash ningillapa:
“Noqaqam Pablu yach'achikushqanda
kriyini”, nishpa. Wakinnikiqash
ningillapa: “Nogqaqam Apulus
yach'achikushqanda kriyini”, nishpa.
Wakinnikiqash ningillapa: “Nogagam
Sifas (Pidru) yach'achikushqanda
kriyini”, nishpa. Wakinnikiqash bwilta
ningillapa: “Nogaqam masta kriyini
Jisukristu yach'achikushqanda”, nishpa.
13Chayshina akrakanaykiqa, ¢Jisukris-

tuga akasuchu pidasu pidasu, waqpi
kaypi? ¢Noqatachu kruspi klabawashqa-
llapa, gamkunata washashunaypaqqa?
¢Noqapa shutiyta myintashpachu
shutichishushqallapa? iManam!
(Chaymi mana balinchu qamkunapura
akrakashpa, noqata sigiwanaykiqa.)
14Chaga nogagam mana gamkunataqa
shutichishushqachu kani. Piru
masanchiq Krisputa, Gayutallam
shutichishqaqa kani. Chayshina gamku-
nata mana shutichishushpam, Dyusta
ancha pagikuni. 1>Chaymi mana
atingillapachu niyta: “Pablupa
shutimbim shutikushqallapa kani”,
nishpaqa. 1°Piru kanalitanmi yuyani,
Istifanaspa wasimbi kaqkunatapismi
shutichishqa kani. Piru manam
yuyanichu masta shutichishqaytaqa.
17Chaqa Jisukristugam mana
kach'amuwashqachu shutichikunayqa.
Ashwanmi kach'amuwarqanqa, paypa
*shumagq nutisyanda yach'achikunay.
Piru chay shumaq nutisyandagam mana
yach'achikunichu ancha
yach'ayniyugshina tukushpa. Chaqa
chayshina yach'achikuptiygam, qgamku-
naga mana atinaykitachu intyindiyta:
Jisukristulla kruspi wafiushpam, atin
washawayninchiqta, nishpaqa.

Jisukristum Tayta Dyuspa
pudirninwan yach'ayninwan

18Noganchigkuna
yach'achikuptinchiq: “Jisukristum
kruspi wafiurqan, washawananchiq”,
nishpaqa, kastiguman rigkuna mana
kriyiwanchiqchu. Ashwanmi
yuyanllapa: Tuntukunallam Jisuspa
chay famandaqa kriyinllapa, nishpa.
Piru noganchigkunagam
yach'anchiqllapa: Jisukristum ancha
pudirniyuq kashpa, uchanchigmanda

atin washawayninchiqta, nishpa.
19Chaqa Tayta Dyusmi *Santu Librumbi
nin:

Noqaqam kay mundupi
yach'ayniyuqkunata rini binsiq,
chay yach'aynin ama nimapaq
balinambagq, nishpa.@

20Chaymi tukuy chay ancha
yach'ayniyuq runakuna, chay
yach'achikuq runakuna, kay mundupa
kusasningunapagqlla yach'aq rimaqku-
nagam Dyuspaqqga ancha tuntukuna.
Yuyayningunagam mana nimapaq
balinchu paypaqqa. 2 Chaymi runakuna
yuyayninwanlla mana atinllapachu
Dyustaqa rigsiyta. Ashwanmi Tayta
Dyusqa ancha yach'ayniyuq kashpa, atin
washawayninchiqta, paypa *shumaq
nutisyanda kriyiptinchiq. Piru mana
kriyigkunagam chay shumaq nutisyambaq:
“Manam balinchu” ninllapa.

221 Jagta masiy *isrraylinukuna,
Jisuspi kriyinanllapagam munanlla-
paraq milagrukunata rikayta. Kanan
*grisyanukunaqam, yuyanllapa ancha
yach'ayniyuqlla kayllapata. 23Piru
noqaykunaqgam Jisukristupaq kayshina
rimanillapa: “Kruspim wafiurqan,
uchanchigmanda washawananchiq”,
nishpa. Chayshina niptiyllapam, achka
isrraylinukuna mana munanllapachu
kriyiyta: *Dyus Akrashqan Washadurmi
waiiurgan, nishpaga. Mana isrraylinu
kagkunapismi chay
yach'achikushqaypaq ninllapa: “Manam
nimapaqpis balinchu”, nishpa.

24Piru Dyuspi kriyigkunaqa isrraylinu-
kuna, grisyanukuna kashpapismi, allita
yach'anchiqllapa: Jisukristum Tayta
Dyuspa pudirninwan yach'ayninwan,
nishpa. 25Piru achka runakunam mana
atinchu intyindiyta Dyus rurashqgan-
daqa. Chaymi chay shumaq nutisyapaq:

a 1.19 [Isaias 29.14]

“Manam nimapaq balinchu”, ninllapa.
Piru chayshina niptinllapapismi, Tayta
Dyusqa yumbay chay runakunamanda
mas pudirniyuq mas yach'ayniyugq.

26Kuyashqay kriyiq masitakuna, allita
yach'ayllapa: Qamkunagam runakuna-
pagqga mana yach'ayniyuqchu kangillapa.
Manam ni achka kamachikugkuna, ni
achka gellayniyugkuna kangillapachu.
27Piru paykunapaq tuntukuna kaptikillapa-
pismi, Tayta Dyusqa akrashushqa,
wambranguna kanaykillapa. Chaymi chay
palanganu yach'ayniyugkuna rinllapa
pengakug. Mana kamachikugkuna
kaptinchigpismi, Tayta Dyusqa
akrawashga kanchiq, chay kamachikuq
runakuna penqakunanllapa. 28Chayshina
runakunapaq mana nimapagq baliptinchig-
pismi, Tayta Dyusqa akrawashqa kanchigq,
yumbay kamachikugmanda mas baligkuna
kananchiqllapa, paykuna amana nimapaq
balinanllapa. 22Chayshinam Tayta Dyusqa
ruran, ama ni pipis paypa fiawpambi
alabakanambaq.

30piru Tayta Dyus kikinmi noganchigku-
nata yanapawashqa kanchiq, Jisukristupi
kriyishpa kawsananchigllapa. Chayshina
kriyiptinchiqmi, Jisukristuqa ancha allita
yach'achiwanchiq Tayta Dyuspaq. Kanan
tukuy uchanchigmanda pirdunawagnin-
chigmi, Tayta Dyuswan alliyachiwanchiq,
paytalla kasushpa kawsananchigllapa.
31Chayshina Tayta Dyus washawaptin-
chiqga, paytalla alabashunllapa. Chaymi
Dyuspa Santu Librumbi niwanchiqllapa:
“Qamkuna munashpa alabakaytaqa,
ashwan Dyusta alabayllapa”, nishpa.?

Jisukristum kruspi waiiurqan
washawananchiqllapa

2 1Kriyiq masitakuna, noqa qamku-
naman shamushpagam, mana
yach'achishurqaqchu trabajus palabra-

1 KURINTYUS 1, 2

kunawanga. 2Ashwanmi nishurqaqllapa:
“Jisukristum kruspi wafiushqa,
uchanchigmanda washawananchiq”,
nishpalla. Chaga manam munarqaychu
gqamkunata suq layata
yach'achishuytaqa. 3Chaymi qamku-
naman ch'ayashpaqa, manchashpa
ch'apsikarqay: Manash' allitachu
Dyuspaqqa yach'achikushagq, nishpa.
4Kanan gamkunatam mana
yach'achishurqaychu ancha
yach'ayniyuq runashinaqa. Ashwanmi
Dyuspa *Santu Ispiritumba pudirninwan
milagrukunata rurashpa, gamkunataqa
yach'achishurqaq, 5chayshina Dyuspilla
yuyakunaykillapa. Chaga manam
munanichu, yach'ayniyuq runakunapi
yuyakunaykillapaqa.

Dyuspa Santu Ispiritunmi
yach'achiwanchiq Dyuspaq

6Piru Tayta Dyuspi allita kriyigkunatam
masta rinillapa yach'achiq Dyuspaq, ancha
yach'ayniyuq kanambagllapa. Piru manam
nogaykunaqa yach'achikunichu kay
mundupi yach'ayniyuq runakunashina, ni
kamachikuq runakunashinaga. Chaga chay
laya runakunagam sintinsyaduna
chingananllapa. 7 Ashwanmi Tayta Dyus
yuyashgandalla yach'achikuniqa. Chaqa
paygam kay munduta manaraq rurashpa
yuyarqanna, paywan pulla syilupi
kawsananchiq. 8Piru kay mundupi
kamachikuq runakunagam Tayta Dyus
yuyashgandaga mana intyindirganchu.
Chaga paykuna intyindishpagam, kruspiga
mana wanchinandachu ancha pwidiq
llipyaq Sifiurninchiq Jisustaqa. °Chaymi
*Dyuspa Santu Librumbi nin:
Manam pipis rikashgachu, ni

uyashqachu, ni yuyashqachu

Tayta Dyus rurashqan ancha

shumaq kusaskunata. Piru tukuy

b 1.31 [Jeremias 9.24]

chay shumagkunatam Tayta
Dyusqa rurashqa payta kuyagku-
napaq, nishpa.c
10Pjru kananqam Tayta Dyusqa chay
pakadu kusaskunataqa *Santu
Ispiritunwan intyindichiwashqa
kanchiq. Chaqa chay Santu
Ispiritunqgam, Tayta Dyuspa tukuy iman
mas pakadu kaqta rikan, rigsin.
11Manchu suq runa shunqombi
yuyashqgandaqa paylla yach'an. Chayshi-
nallam Dyuspa Santu Ispiritunlla Dyus
yuyashqandaqa yach'an. 12Chaymi
Tayta Dyusqa ancha allin kashpa, chay
Santu Ispiritundaqa qowashqga kanchigq.
Paymi intyindichiwanchiq Tayta Dyus
rurashganda noganchiqpaq. Chaymi
manana yuyanchiqllapachu Dyuspi
mana kriyigkunashinaqa.
13Kanan nogaykunagam mana
yuyayniymandaqa yach'achikunichu.
Ashwanmi Dyuspa Santu Ispiritun
yanapawanllapa, paypa yuyayningunata
payta ch'askigkunata yach'achinayllapa
14Pjru Dyuspi mana kriyigkunagam
Santu Ispiritu nishqandaqa mana
atinllapachu intyindiyta. Paykuna-
pagqam tukuy chay shumagq
nishqangunaqa mana nimapaq balinchu.
Chaqa chaykunatagam Dyuspi kriyigku-
nalla atinchiqllapa intyindiytaqga, Santu
Ispiritun yanapawaptinchiq. 1*Chaymi
Santu Ispirituwan kagkunalla tukuy
imapaq atinchiqllapa yach'ayta:
¢Allichu ichu mana? nishpa. Chay mana
kriyigkunagam mana yach'anllapachu.
Chaymi paykunaqa mana atinllapachu
noqanchigpaq yach'ayta: “Paymi
uchayuq ichu mana”, nishpaqa. 16Chay-
raykum Dyuspa Santu Librumbi nin:
“Manam pipis atinchu intyindiyta Tayta
Dyus yuyashganda, ni atinchu nimatapis
yach'achiyta Tayta Dyustaga”, nishpa.d

Piru Santu Ispiritun yanapawaptin-
chigmi, Jisukristushina atinchiqllapa
yuyayta.

Yumbayninchiqri Dyuspagq trabajashun

1Kriyiq masitakuna, Dyuspa *Santu

Ispiritundagam manaraq allita
kasushpachu kawsaykangillapa.
Ashwanmi chay mana kriyigkunashina
kawsaykangillapa. Chaymi taksha
wambrakunashina kaptikillapa,
manaraq atishqachu kani allita
yach'achishuyta Jisukristupaq. 2Tayta
Dyus yach'achiwashqanchiggam ancha
mishki mikunashina. Piru gamkunaqam
manaragq atishqallapachu kangi
intyindiyta paypa chay mas trabajus
rimayninda. Chaymi nogaqa Dyus
nishqandaqa mas fasiltalla gamkuna-
taqa yach'achishushqa kani nufiuykaq
wambritukunatashina. 3Chaqa Jisuspi
mana kriyigkunashinam kawsaykangi-
llapa, munashqaykitalla rurashpa,
imbidyanakushpa, anyanakushpa.
(Chaymi kanangaman manaraq
atingillapachu Dyus nishqanda
intyindiytaqa.) 4Chaqa wakinnikikunam
niykangillapa: “Nogaqam Pablu
yach'achikushqanda kriyini”, nishpa.
Sugnikikunaqam ningillapa: “Apulus
yach'achikushqandam kriyini”, nishpa.
Chayshina rimashpaqam, chay mana
kriyigkunashinalla kawsaykangillapa.

5Chaga noqa Pablu yach'achikuq

masiy Apuluswangam mana nimachu
kanillapa. Tayta Dyusmi noqaykunata
kach'amuwashqa, pay nishqanda
gamkunata yach'achishunaypagq.
Chaymi Jisuspi kriyishqallapa kangi.
Chaqa noqa Pablu Apuluswangam Tayta
Dyus munashqanda
yach'achikushqallapa kani. ®Chaymi
gamkunata puntata yach'achishushpaqa,

¢ 2.9 [Isaias 64.4] d 2.16 [Isaias 40.13]

noqaqa tarpukugshina trabajashqa kani.
Chaymandagam masanchiq Apulus,
masta yach'achishushpaqa, suq
parqokugshina trabajashqa. Piru Tayta
Dyusllam chay tarpudutaqa
wifiachishqa. 7Chaymi noqa tarpukug-
shina kashpaqa, mana nimachu kani.
Chayshinallam Apulus tarpuduta
parqogshina kashpa, mana nimachu.
Piru Tayta Dyusmi ancha balin. Chaqa
payllam chay tarpudutaga widachin.
8Chayri mayqan tarpukugshina ichu
parqokugshina kashpaqa, Dyuspaqlla
yach'achikuykan. Chaymi Dyusqa
kadunuta rin pagarawaqninchiq ima
tantu trabajashqanchigpaq. °Chaqa
nogaqam Apuluswan yach'achikuq
masikuna kanillapa. Chayshina Tayta
Dyuspaq yach'achikushpagam,
ch'akrapishina trabajaykanillapa. Kanan
gqamkunaqam Tayta Dyuspa
ch'akranshina kangillapa.

*Dyuspa adurana wasinshinapismi
kangillapa. Chaga gamkunamandam
payqa suq atun shumaq adurana
wasitashina ruraykan. 1°Chaymi Tayta
Dyus yanapawaptin, puntata qamkunata
allita yach'achishurqaq, suq allin albanil
wasipa simyintunda ruragshina.
Chaymandagam sugkuna masta
yach'achishushpaqa, chay wasita
ushyagshina kashqallapa. Piru yumbay
chay ushyagkunaqa allita yuyanqallapa:
¢Allitachu yach'achikuykani ichu mana?
nishpa. 11Chaqa Dyuspa wasimba
simyintunqam Jisukristu. Chaymi mana
ni pipis atinchu rurayta suq laya
simyintuta, Dyuspa adurana wasinshina
kaqta ruranambaqqa. 12Piru suq
albanilgam chay simyintupa sawambiqa
achka laya kusaskunawan atin rurayta
allin wasita ichu mana baliq wasita.
Allita yach'achikushpagam, ancha baliq
*urumanda, gellaymanda, ancha
ch'aniyuq rumikunamanda Dyuspa

1 KURINTYUS 3

wasinda ruraykanmanshina. Piru mana
allita yach'achikuggam mana baliq
gerumanda ichu uqshamanda ichu
shukchamanda Dyuspa adurana
wasinda ruraykanmanshina. 13Chaymi
Jisukristu kutimushpaqa, ninawan rin
mallipaq chay rurashqanchiqta:
¢Balinchu ichu mana? nishpa.

Chaymi chay mana baliq rurashqan-
chigta rin rupachiq, chay mana baliq
gerumanda ichu ugshamanda ichu
shukchamanda rurashqa wasita
rupachiykanmanshina. Piru chay allita
ruragkunaqam chay urumanda,
gellaymanda ichu ch'aniyuq rumikuna-
manda wasitashina rurashqallapa.
Chaymi wasin ninapishina kaptimbis,
mana rinchu rupashpa chingagq.
14Chaymi Tayta Dyusta allita sirbiptin-
chiq, payqa primyunchiqta rin
qowagninchiq. 15Piru mana allita
sirbiptinchiggam, Dyusqa mana nima
primyuta rinchu qowaqninchiq. Piru
manam rinchiqllapachu chingaq.
Ashwanmi apinitas rin washawaqnin-
chiq, suq runa nina piskaykaptin
washakagshina.

16 /Manachu yach'angillapa: Noqanchig-
kunaqam Tayta Dyuspa adurana wasin
kanchigllapa; Dyuspa Santu Ispiritunmi
noqanchigkunapi tiyan, nishpaqa?
17Chaymi suq runa inkitashuptinllapa,
qamkunapura akrakanaykiqga, Tayta Dyus
rin chingachiq chay inkitashuqtaqa. Chaqa
payqam dafiachishqa Dyuspa *santu
adurana wasinshina kagkunata.

18Chayri ama ni mayqannikipis
ingafiakaychu, yuyashpa: Kay mundupi
tiyagkunapagmi ancha yach'ayniyuq
kani, nishpaqa. Ashwanri yuyayllapa:
Manam achkataga yach'anichu, nishpa.
Kanan chayshina umildi kashpagam,
allip yach'ayniyugkuna ringillapa kagq.

19Chaqa Tayta Dyusqam kay mundupi
yach'ayniyugkunataqa tuntukunapaq

rigsin. Chaymi *Dyuspa Santu Librumbi
nin: “Tayta Dyusmi binsin chay
‘Yach'ayniyugmi kani’ nigkunataqa.
Chayraykum ancha yuyaptinllapapis
tukuy imapi binsinanllapa, Dyuspa
flawpambi tuntukunashina kidanllapa”,
nishpa.¢ 2°Chay Santu Librumbim
nimbis: “Tayta Dyusmi yach'ayniyuq
runakunapa yumbay yuyashgangunata
mana baligpaq rigsin”, nishpa.f 21-22Piru
Tayta Dyusllam noqa Pabluta, Apulusta,
Pidrutapis kach'amuwashqa, gamkunata
yach'achishunay. Chaqa Dyusllam kay
mundupa tukuy iman kagkunata
qoshushqallapa qamkunapa
byinnikipaq. Chayri ama alabakaylla-
pachu: “Chay yach'ayniyuq runatam
kasuni”, nishpaqga. Ashwanri allita
yach'ayllapa: Kawsaptinchiqllapa ichu
wafluptinchigpismi, tukuy imapi Tayta
Dyuslla noganchigkunata yanapawan-
chiq, nishpa. 23Chaqa
noqanchiqgkunaqam Jisukristupa
masangunashina, paningunashina
kanchigllapa. Kanan Jisukristugam
Dyuspa Churin.

Kayshinam apustulkuna Dyusta
sirbirqanllapa

1Allita intyindiyllapa noqaykuna

Jisukristupa yanapakuqnin
kashgayllapata. Chaqa paymi
noqaykuna *apustulningunata numbra-
washqa, Tayta Dyus pakadu
yuyashganda yach'achikunayllapa.
2Maya4, suq kach'aduqa allita kumplinga
patrunnin kamachishqanda. (Chaqa
patrunninmi payta rin jusgaq.) 3Chaymi
nogaqa mana nimatapis manchanichu,
gamkuna ichu sugkuna jusgawaptiki-
llapa. Manam ni noqa kikiy
jusgakanichu. 4Chaga noqa kikiy
uchayuq kashpam, atini ingafiakayta:

Manam uchayuqchu kani, nishpa. Piru
Tayta Dyusmi ancha allita yach'an:
Pablum uchayuq ichu mana
uchayuqchu, nishpaqa. Chaymi paylla
balin jusgawanambagq. 5Chayraykum
niykillapa, ama dasqa jusganakuychu.
Ashwanri shuyayllapa, Sifiurninchiq
Jisus kay pachaman shamunangaman.
Chaqa pay shamushpam, tukuy ima
pakadu yuyashqganchiqta, rurashqan-
chiqta allita yach'ashpa, rin
jusgawaqninchiq. Chaymi allita
rurashqa kaptinchiqqa, rin alabawagq-
ninchiq.

6Masitakuna, byinnikipagmi
niykillapa, noga Pablu masanchiq
Apuluswan kawsashqayshina, gamku-
napis kawsayllapa, *Dyuspa Santu
Librunda allita kasushpa. Chayri ama ni
mayqanniki afaniruyashpaqa, suq
yach'achikuqta ancha alabaychu, suq
yach'achikuqta disprisyashpa. 7Chaqa
qamkunagam mana sugkunamandaqa
mas baliqchu kangillapa. Ashwan Tayta
Dyusllam chay tukuy ima kusasnikiku-
nata qoshushqa. Chayshina kaptinga,
¢imaraykutaq qamkunaqa afaniruyangi-
llapa: Nogqa kikiyllam tukuy imayta
kunsigishqa kani, tukuy imayuq
kanaypagq, nishpaqa?

8Chaqa qamkunallam kayshina
alabakangillapa: Tukuy imayuqmi
kanillapa. Gubyirnushinam kanillapa,
nishpa. Piru nogaykunatagam manana
kasuwangillapachu. Paqtar pudirniyuq
gubyirnu kangimanllapa, nogaykunapis
pullaykillapa kamachikunayllapa. °Piru
noqaykuna Dyuspa apustulninguna
kashpapismi, mana chayshinachu
yuyanillapa. Ashwanmi yuyanillapa:
Manam nimapaq balinichu, nishpa.
Kanan Jisuspaq yach'achikushpa, ima
diyach'i wanushaqllapa. Chaga suq atun

e 3.19 [Job 5.13] £3.20 [Salmo 94.11]

pamba pugllanapishinam kanillapa,
Dyusta kuntragkuna wanchiwaptinllapa,
yumbay runakuna, anjilkuna rikawa-
nanllapa.

10Nogaykuna Jisukristupaq
yach'achikushqayraykum, achka
runakuna ninllapa: “Paykunagam ancha
tuntukuna”, nishpa. Piru gamkuna-
paggqam ninllapa: “Paykunagam ancha
yach'ayniyuqkuna”, nishpa. Kanan
noqaykunagam mana chay kamachikug-
shinachu purinillapa. Piru gamkunagam
kamachikugshina puringillapa. Chaymi
achka runakuna qamkunataqa rrispita-
shungi. Piru noqaykunatagam
disprisyawanllapa. 11Chaqa noqayku-
nagam kanangaman achka diyakuna
mikunaypagq, yakupaq, sawaypagqllapa
padisinillapa. Kanan runakunagam
ancha maqawanllapa. Manam ni
wasiyuqchu kanillapa. 12Nogaykuna
kikiymi shayku shayku trabajanillapa
mantyinikanaypaq. Mana kriyigkuna
musyawaptimbismi, Dyusman ancha
manakunillapa, paykunata yanapa-
nambaq. Kanan Dyusta kuntragkuna
noqaykunata qesachawaptinmi, mana
shaykuq agwantanillapa. 13Nogayku-
napaq mana allita rimaptinllapapismi,
paykunata shumagta kunanillapa. Piru
kanangamanmi kay mundupiqa
rikawanllapa wanutashina. Chaymi
wichukuwanambaqgna kaykanllapa.

14Kuyashqay kriyiq masitakuna,
gamkunagam wambrayshina kangillapa.
Chaymi ancha kuyashushpa, mana
munanichu penqachishuyta. Ashwanmi
kay kartata kach'amuni, shumagqta
kunashunaypagq. >Qamkuna 10.000
yach'achikugmanda Jisukristupaq
yach'akushpaqam, suq taytayugshinalla
kangillapa. Chaqa noqalla puntata
Jisuspa *shumaq nutisyanda
yach'achishuptiymi, paypi kriyirqayki-
llapa. Chayri ancha rrugaykillapa,

1 KURINTYUS 4, 5

noqashina kawsanayki. 17Chayraykum
kay masanchiq Timutiyuta qamku-
naman kach'amuni. (Chaqa payqam,
noqamanda yach'akushpa, Jisukristupi
ancha allita kriyishqa.) Chaymi payqa
wambrayshina. Pay nishunqallapa:
“Pablum kayshina kawsaykan, kayshina
yach'achiykan yumbay llagtakunapi
tiyaq kriyiq masinchiqgkunata”, nishpa.
18Wakinnikigam ancha palanganu-
yashpa, alabakangillapa, yuyashpa:
Pablugam mana rinchu shamugq
anyawaqninchiq, nishpa. 1°Piru
Sifiurninchiq Jisus munaptingam, utqa
rini shamuq watukushuqllapa.
Rikashushpallapam, allita yach'ashaq:
Chay palanganu kagkunachu Dyuspa
pudirninwan milagrukunata atinllapa
rurayta, ichu shiminwanlla rimaykan-
llapa, nishpa. 20Chaqa Tayta Dyusta
allipta kasushpagam, mana rinchiqlla-
pachu rimagllaga. Ashwanmi paypa
pudirninwan tukuy ima munashqanda
rinchiqllapa ruraq. 21May4, noga
shamushpaqga, ¢imatam munangillapa
ruranaypaq? ¢Munangillapachu kastiga-
shunaq, ichu ancha kuyashushpa,
kushikushpa, shumagqta
yach'achishunagllapa?

Pablum nirqan, suq ancha uchayuq
runata kriyiq masingunamanda
wichukunanllapa

1Yach'ashgam kani: Sugnikish

madrastanda warmikushqa, nishpa.
Piru Dyuspi mana kriyigkunapismi
mana dijanllapachu, chay laya ancha
fiyu uchata ruranambaqqa. 2Piru chay
runa chay ancha fiyu uchata ruraptim-
bismi, gamkunaqa palanganukuna
kangillapa. Mas allich'i kanman,
qamkuna malaganayashpa penqaku-
nayki. Chayri chay mana alli ruraqtaqa
wichukuyllapa, amana tandakanambaq
gqamkunawan. 3Chaqa noqa qamkuna-

El Nuevo Testamento en Quechua de Cajamarca del Perti, 2da ed. ©2008, La Liga Biblica



1 KURINTYUS 5, 6

manda karupi kashpapismi, mana
nimatapis qamkunata qongashushqachu
kani. Chaymi yuyashushpa, pullayki-
shina kashpa, chay ancha uchayuq
runata jusgashqana kani, kastigadu
kanambagq. 4Chaqa Sifiurninchiq Jisuspa
shutimbi qamkuna tandanakuptikiqam,
nogapis yuyayniypiqa gamkunawan
kashaq. Sifurninchiq Jisuspismi qamku-
nawan kashpa, pudirninwan ancha rin
yanapashuqllapa. >Chayri chay uchayuq
runata *dyabluman intrigakuyllapa.
Chayshina ruraptikillapam, Tayta
Dyusqa manana rinchu kwidaq paytaqa.
Ashwanmi dyabluna rin padisichiq.
Chayshina kwirpunda ancha padisichip-
tinri, paqta chay runaga ucha
rurashganda dijashpa, Dyusman
mafakunga pirdunanambaq. Chayshina
pirdunaptinmi, Sifurninchiq Jisus
shamushpa rin washagq.

6Piru qamkunaqga ama alabakaychu.
¢Manachu intyindingillapa kay kumpa-
rasyun nishqanda: “Ashla *libadurallam
achka mach'kata atin saksachiyta”
nishpa? (Chayshinallam qamkunapi suq
kriyiq masinchiqlla uchata rurashpaqa,
atin danachiyta achka kriyiq masinchiq-
kunata, paykunapis uchata
rurananllapa.) 7Chayri chay uchaykiku-
nataqa dijayllapana, sugkunata ama
qash'anaykillapa, paykunapis uchata
ama rurananllapa. Chayshina uchayki-
kunata dijashpagam, ancha limpyu
masa mana nima libadurayugshina
ringillapa kaq, chay *Paskwa fyistapi
rurashqan masashina. Chaqa chaypaqmi
Jisukristuqa chay Paskwa fyistapi
wafiurgan suq uiiitashina, tukuy
uchanchigmanda pirdunawananchigq.
8Kanan chay libadurayuq tandagam
yuyachiwanchiq uchanchigkunapagq.
Chaymi Paskwa fyistapiqa kachangaku-
natalla mikunchiqllapa. Chayri chay
uchanchigkunata dijashpa, tukuy

diyakunata allitalla rurashpa, allip
kaqgtalla rimashunllapa, chay tanda
mana nima libadurayugshina
kananchiqllapa.

9Nogaqam chay suq kartaypi nishurqaq-
llapa: “Ama tandakayllapachu chay mana
rrispitunwan pufiugkunawanga”, nishpa.
10Pjru chayshinagam niykillapa uchayuq
kriyiq masinchigkunapagqlla. Manam
niykillapachu: “Chay mana kriyigkuna-
manda akrakayllapa”, nishpaqa. Awnki
suqwan, suqwan puiiuptinllapa ichu
gellayta ancha munaptinllapa, ichu
suwakuptinllapa ichu *amitu layata
aduraptinllapapis, paykunata parlachi-
shunllapa. Chaga kay mundumanda
manaraq llugshishpagam, paykunaman-
daga mana atinchiqllapachu akrakaytaqa.
11 Ashwanmi nishurqaqllapa akrakanay-
kiqa chay runa ichu warmi shiminwanlla
Jisuspi kriyigkunamanda. Chaga chay
kriyiq tukugkunagam mafiusukuna,
nisyukuna, amitu layata aduragkuna,
llullakugkuna, suwakugkuna,
mach'agkuna. Chay laya kriyiq tukuqkuna-
mandam munani gamkuna akrakanaykiqa.
Chay layakunawanga ama ni mikuylla-
pachu.

12-13Pjru chay mana kriyigkuna
uchata ruraptinllapagam, noganchigku-
naqga mana nimatapis atinchigchu
jusgayta, kastigadu kananllapa. Chaga
Tayta Dyusllam chay mana kriyigkuna-
taqa rin jusgaq. Piru chay kriyiq
masinchigkuna uchata ruraptinqga,
noqanchigkuna paykunataqa jusgashun-
llapa. Chayri chay ancha uchayuq
runataqa ama dijayllapachu, qamku-
nawan tandakanambagqqa.

Jisuspi kriyiq masinchiqtaga ama
dimandashunchu
1Qamkuna suq kriyiq
masinchiqwan imapaq pinakush-
paqa, ama nimatapis riyllapachu

dimandagq juyiskunapiga. Chaqa chay
juyiskuna Jisuspi mana kriyigkuna
kashpaqam, ¢imashinam atinman allita
justisyata ruraytaqa? Chayri kriyiq
masinchigkunaman riyllapa, paykuna
allita justisyata rurananllapa.
2¢{Manachu yach'angillapa: Jwisyu
diyapim noganchiqgkuna rinchiqllapa
jusgaq yumbay mana kriyigkunata,
nishpaqa? Chayshina atishpa
jusgaytaqa, ¢ima manachu atingillapa
qamkunapuralla allichayta chay taksha
prublimakunataqa? 3¢Manachu
yach'angillapa: Anjilkunatapis rinchiq-
llapa jusgaq, nishpaqa? Chayri kay
mundupi kawsashpaqa, kriyiq
masinchigkunata noqanchigkuna allita
jusgashunllapa. 4Chayrayku kay
mundupa kusasningunapaq pilyashpaqa,
mana nimapaq balinchu rinaykillapa
mana kriyiq juyiskunamanga. Chaqa
paykunaqam Dyuspagqa mana
nimatapis yach'anllapachu, Dyuspi
kriyigkunata jusgananllapa. >Chaykuna-
tagam niykillapa, gamkuna
pengakunayki. ¢Akasuchu qamkunapi
mana kan ni suq yach'ayniyuq kriyiq
masinchiq, allichanambaq qamkuna-
pura anyanakushqaykita? ¢iPiru
gamkunaqam suq kriyiq masinchiqwan
anyanakushpaqa, ringillapa dimanda-
nakuq mana kriyiq juyiskunaman!

7Chayshina kriyiq masinchiqwan
anyanakushpagam, ancha penqakuy-
paqta kawsaykangillapa. Chayri kriyiq
masinchiq mana allita rurashuptinga,
dijayllapa imatapis qoch'ishunambagq.
8Piru chaykunata yach'ashpapismi,
mana kasungillapachu. Kanan
ashwambam qamkuna kikiki asta kriyiq
masinchiqkunata dafiachishpa, imangu-
nata qoch'ingillapa.

9-10Chayri allita intyindiyllapa. Ama
dijakayllapachu ingafiashunanllapa.
Chaga uchayugkunagam mana rinchu

1 KURINTYUS 6

riq syiluman, Dyuswan kawsananllapa.
Chaymi runa, warmi manaraq
rrispituyuq kashpa, amaraq piwambis
punungachu. Chaqa mana rrispitunwan
punugkuna, *amitu layakunata aduraq-
kuna, ullgopura warmiwanshina
puiugkuna, ladrunguna, nisyukuna,
mach'agkuna, kwintirukuna,
llullakushpa qoch'ikugkunagam mana
rinllapachu kawsaq Dyuswanqa.
11Kanan manaragq Jisuspi kriyishpaqam,
wakinnikiqa chay laya mana alli
ruragkuna karqaykillapa. Piru
kanangam tukuy uchaykimanda
pirdunaduna kangillapa. Chaymi
kananqa Sifiurninchiq Jisus
washashushqanrayku, Dyuspa *Santu
Ispiritun gamkunata yanapashushqa,
Tayta Dyuswan shumaqta alliyanayki-
llapa.

Shumagqtar kawsashun, sugkuna
animakanan, Dyusta alabananllapa

12Wakinnikikunash ningillapa: “Tukuy
ima munashqanchiqtam atinchiqllapa
rurayta”, nishpa. Ari, piru yumbay
rurashqanchiggam mana yanapawan-
chigchu. Chayri kwirpunchiq mana
allita munaptin ruraytaqa, sujitashpa,
ama uchataqa rurashunchu. 13Chaqa
wakin runakunaqam allip kaqta
kayshina rimashqallapa: “Tayta
Dyusqam mikunataqa rurashqa
mikunanchiq. Chayshinallam
pach'anchiqtapis rurashqa, chayman
mikunanchiq. (Piru paykunagam
ninllapapis: Chaymi kwirpunchiq
munashqandalla rurashpa, atinchiq
kawsayta”, nishpa.) Piru manam
balinchu chayshina yuyananchiq. Chaqa
Sifiurninchiggam suq diya rin ushyaq
pach'anchiqta, mikunanchiqtapis.
Payqam kwirpunchiqtaqa rurashqa,
paytalla kasushpa kawsananchiqllapa.
Manam rurashqachu, piwambis

puiiushpa, uchata rurananchiqqa.
Ashwanmi Sifiurninchiqqa kwirpunchiqg-
taqa allita kwidan. 1#Chaymi payqa
ancha pudirniyuq kashpa, Sifiurninchiq
Jisusta wafiushqanmanda kawsachi-
murqgan. Chayshinallam suq diya
noqanchigkunata wafiushqanchigmanda
rin kawsachiwaqninchigq.

15¢{Manachu yach'angillapa: Kwirpun-
chigqam Jisukristupalla, nishpaqa?
Payllam Sifiurninchiqqa. Chayshina
kaptinqga, ¢balinchu suq bandulira
warmiwan pufiunanchiq? iManam
nimapagqpis balinchu! iChayri chay
layataqa ama nunka rurashunchu!
16Chaqga *Dyuspa Santu Librumbiqam
niwanchiqllapa: “Suq runa warmiwan
tandanakushpaqam, suq kwirpushinalla
kidanllapa”, nishpa.8 Chaymi suq
bandulira warmiwan puiiushpaqa, suq
kwirpushinalla chay warmiwanqa
kanchigllapa. 17Piru noganchigkunagam
Sifiurninchiq Jisuspi yuyakushpaqa, suq
yuyaylla paywanga kanchigllapa.

18Chayri chay laya uchakunamandaqa
mitikayllapa. Chaqa suq laya
uchakunagam kwirpunchiqtaga mana
dafachinchu. Piru suqwan suqwan
puiiushpaqam, kikin kwirpunchiqta ancha
danachiykanchiq. 1°¢Manachu
yach'angillapa: Kwirpunchiggam Dyuspa
Santu Ispiritumba *adurana wasinshina,
nishpaga? Chaqa Dyusqam Santu
Ispiritunda qowashga kanchiq, noqanchiqg-
kunapa kwirpunchiqpi tiyanambag.
Chaymi kwirpunchigkunaga manana
noqanchigpachu; ashwanmi Tayta
Dyuspana. 2°Chaqa paymi ancha
ch'aniyuqta pagarakushpa, randiwashqana
kanchiqllapa. [Nuta: Chay ancha ch'aniyugqam
Jisuspa bidan kargan.] Chayrayku Dyuspa
wambranguna kashpaqa, paytalla
kasushunllapa tukuy yuyayninchiqwan,

tukuy kwirpunchiqwan, yumbay rikawag-
ninchiq Dyusta alabananllapa.

¢Kasarashunchu ichu mana?

7 1Qamkunaqam suq kartapi
tapuwashqa kangi: “¢Allichu suq runa
warmiyuq kanambaq ichu mana?” nishpa.
Chay tapuwashgaykita munani nishuylla-
pata. Allim kanman ama warmiyuqchu
kananchiq. 2Piru mana warmiyuq
kashpaqam, wakingunaqa suqwan sugwan
puiiun. Chaymi chay uchata ama ruranan-
llapa, alli kanman, yumbay runa, warmi
kasarananllapa, kadunu warmiyuq ichu
qosayuq kanambagq. 3Chayshina runa
warmi kasarashpaga, ama disprisyanakun-
qachu pufiunambaqqa. 4Chaqa chay
warmipa kwirpungam qosambana.
Mananam warmin kikimbachu. Chayshina-
llam chay qosamba kwirpumbis
warmimbana. Mananam pay kikimbachu.
5Chayri warmiqa qosanwan ichu runa
warminwanqa ama fiiganakunqachu
puiiunambaqga. Piru maynimbis Tayta
Dyusman masta munashpa manakuytaqa,
atingimanllapa ishkandiki parlayta: “Chay
diyakunaga ama pulla pufiushunchu,
Dyusman masta mafiakunanchiq”, nishpa.
Piru chayshina Dyusman manakushpaqa,
pullana pufiuriyllapa, *dyablu ama
tyintashunanllapa.

6Tukuy kaykunatam kunaykillapa,
gamkunata yanapashunaypaq. Piru manam
gqamkunataqa kamachiykichu, chayshina
ruranaykiqa. 7Chaga nogapaggam mas alli
kanman, yumbay runa, warmi noqgashina
sapalanlla kanambagllapa. Piru Tayta Dyus
allita rigsiwaqninchigmi, wakinda yanapan,
kasarashpa, shumagqta kawsananllapa.
Sugkunatagam yanapan, sapalanlla kashpa,
shumagqta kawsananllapa.

8Chaymi chulukunata, chinakunata,
biyudakunata kayshina kunaykillapa:

g 6.16 [Génesis 2.24]

Allim kanman noqashina sapalaykilla
kawsanaykillapa. °Piru kwirpuykita
mana atishpa sujitaytaqa, kasarayllapa,
ama uchata ruranaykillapa, nishpa.

10Kriyiq masitakuna, yumbay rrispituyuq
kagkunatam kayshina kamachiykillapa:
Warmikuna runayuq kashpaqa, ama
akrakayllapachu runaykimandaqa, nishpa.
Kay kamachishushqaygam mana nogapa
yuyayniychu. Chaqa kaytaqam Sifiurninchiq
Jisukristu kamachiwashga kanchiqgllapa.
11Pjru suq warmi runanmanda akrakash-
paqa, amana kanqachu suq runawanga.
Ashwan munashpa runayuq kariytaqa,
mushugmanda chay runanwanlla tandana-
kuringa. Piru runanwan mana
tandanakushpaqa, sapalanllana kawsanga.
Chayshinalla runapis warminmandaqa ama
akrakanqgachu.

12Piru wakin laya rrispituyuq
kagkunapaqqgqam Sifiurninchiq Jisukristu
mana yach'achikurqanchu. Chaymi
noqalla kayshina kunaykillapa: Suq
runa warmiyuq kashpa, Jisuspi
kriyiptin, chay mana kriyiq warmin
paymanda mana munaptin akrakaytaqa,
ama akrakanqachu. 13Chayshinalla suq
warmi Jisuspi kriyiptin, mana kriyiq
runan mana munaptin akrakaytaqa,

chay runanmandaqa ama akrakanqachu.

14Chaqa chay warmi Jisuspi kriyishqan-
raykum, Tayta Dyusqa runandapis rin
yanapagq. Chayshinallam suq kriyiq
masinchigpa warmin mana kriyiq
kaptimbis, Tayta Dyusqa chay warmita
rin yanapaq, runan Dyuspa wambran
kashqanrayku. Paykunapa wambrangu-
napismi Dyuspaq yach'akushpa rinllapa
wiflaq. Piru taytan mamanmanda
akrakaptingam, wakin wambrangunaga
Dyuspi mana kriyigkunawan rinllapa
wifiaq. Chaymi paykunaga Dyuspaqqa
mana yach'akunmanllapachu. 15Piru
chay mana kriyiq warmi ichu runa
munaptin akrakaytaqa, dijayllapa

akrakanambaq. Chayshina akrakap-
tinqam, chay kriyiq masinchiqqa
Dyuspagqa mana uchayuqchu. Librinam
kidan. Chaqa Tayta Dyusqam munan,
shumaqta kawsananchiqllapa. 1*Manam
yach'anchiqchu: Qam panisita, {chay
runaykitachu atingiman animachiyta,
Dyuspi kriyinambaq ichu mana?
Qambis, kriyiq masita, ¢éwarmikitachu
atingiman animachiyta, Dyuspi
kriyinambaq ichu mana? nishpa.

17 Jisuspi kriyishpagqa, allin kustumbri-
kikunata ama dijayllapachu. Ashwanri
yuyayllapa: Dyusmi kayshina
rurawashqa, nishpa. Chayshinam
yumbay llagtakunapi tandakaq kriyiq
masinchiqkunata yach'achini. 18Chayri
qamkuna *kwirpuykipi sifialniyuq
kashpa, Jisuspi kriyishpaqa,
sifialniyuglla kidayllapa. Piru mana
sifialniyuq kashpa, Jisuspi kriyishpaqa,
chayshinalla kidayllapa. Chay sinaltaqa
ama rurayllapachu kwirpuykipiqa.
19Chaga manam nimapaq balinchu,
sifialniyuq ichu mana sifialniyuq
kananchigllapaga. Ashwanmi ancha
balin Dyus kamachikushqanda kasunan-
chigllapa. 2°Chayri Jisuspi kriyishpaqa,
yumbay chay allin kustumbrikiwanlla
kidayllapa. 21Chayri ama llakiychu:
*Randishqa kriyadulla kani, nishpaqa.
Piru chay patrunnikimanda pirmisuta
atishpa surqoyta llugshinaykiqa,
llugshiy, amana randishqa kriyadu
kanayki. 22Wakinnikikunam runaku-
napa randishqa kriyadunguna
kangillapa. Piru chayshina kashpapismi,
Jisuspi kriyishpaqa, librina kangillapa
dyablumanda, amana paypa kriyadun-
guna kanaykillapa.

Wakinnikikunagam runakunapa mana
randishqa kriyadunguna kangillapa.
Piru Jisukristupi kriyishpaqgam, paypa
randishqa kriyadunna kangillapa,
paytalla kasushpa kawsanaykillapa.

23Chagqa Jisukristum kruspi wafiushpa,
randiwarganchiq, amana dyablupa
kriyadunshina kawsananchiq.
Chayraykur runakuna animachiwaptin-
chiq, uchata rurananchiqqa, amana
kasushunchu. 24Chayri kriyiq
masitakuna, ama kambyayllapachu
chay allin kustumbrikikunata. Ashwanri
Dyuspi yuyakushpa kawsayllapa.
25Kananqam qamkuna sultirukunata,
sultirakunata kayshina kunaykillapa:
Sifiurninchiq Jisusqam qamkunapaqqa
mana kamachiwarqanchu: Kayshina
ruranqallapa, nishpaqa. Piru noqa
yuyashqaytallam yach'achiykillapa. Kay
nishushqayqam ancha balin. Chaqa
Sifiurninchiq Jisukristum llakipawashpa
yanapawan, allita gamkunata
yach'achishunay. 26Kay tyimpupiqam
Jisuspi kriyishqanchiqrayku, ancha
padisishpa kawsaykanchiqllapa. Chaymi
nogapaqqa mas alli kanman, runakuna,
warmikunapis chay kashqanshinalla
kidanambagq. 27Chayri gamkuna
rrispituyugkunaqa ama akrakaylla-
pachu. Sultirukunapis ama
warmikuychu ni runakuychu. 28Piru
munashpa warmikuytaqa, warmikuy-
llapa. Chayshina warmikushpaqgam,
mana uchataqa ruraykangillapachu.
Chayshinallam suq china runakushpa,
mana uchataqa ruraykanchu. Piru
warmiyugkuna, runayugkunagam masta
rinllapa padisiq, kay mundupi
kuntrawaptinchiqllapa. Chaymi mas alli
kanman, sultirukuna kanaykillapa.
29Kriyiq masitakuna, ancham munani,
kayta intyindinaykillapa: Kananman-
daqam ashla tyimpullana kidan. Chayri
ama ancha yuyashunchu kay mundupa
kusasningunapaq. Qamkuna kasaradu-
kunar ama yuyayllapachu: Warmiyuq
ichu runayuq kashpaqam, manana
atinichu fiakayta Dyuspaqqa, nishpaqa.
Ashwanri chay sapalanlla kagkunashina

tukuy imapi Dyuspaglla kawsayllapa.
30Chayri mayqanniki lutupi kashpapis,
ama anchaqa llakiychu. (Ashwanri
Dyuspaglla kawsayllapa.) Chayshinallar
mayqanniki imapaq kushikushpapis,
ama anchaqa kushikuychu. (Ashwanri
Dyuspi kriyishqaykirayku mastaga
kushikuy.) Chayshinalla gamkuna imata
randigkunapis ama chay kusasnikikuna-
piqa yuyayllapachu. (Ashwanri mana
nimayugkunashina Dyuspilla
yuyakushpa, kawsayllapa.) 31Kay
bidapim wakinninchiqqa achka
kusasniyuq kanchiqllapa. Piru chay
kusasninchigpiqa ama yuyakushpachu,
mana nimayugshina kawsashunllapa.
Chaga kay mundugam tukuy
kusasnindin rin ushyakaq.

32Chaymi kunaykillapa, ama ancha
kunsidirashpachu kawsanaykillapa.
Chay sultiru kriyiq masinchigkunaqam
ancha yuyanllapa: ¢Imashinam atini
kushichiyta Sifiurninchiq Jisusta?
nishpa. 33Piru warmiyuq kriyiq
masinchigkunagam masta yuyanllapa
kay mundupi kaq kusaskunapaq:
¢Imashinam kushichishaq warmiyta?
nishpa. 34Chayshinallam chay runayuq
warmikunapis chay china sultirakuna-
wanqga mana igwalchu. Chagqa
sultirakunaqam ancha tyimpuyug,
Dyusta sirbinanllapa tukuy
*ispiritunwan tukuy kwirpunwan. Piru
runayugkunaqgam masta yuyanllapa kay
mundupi tukuy ima kagkunapagq,
qosanda kushichinanllapa.

35Chaymi kayshina kunaykillapa,
qamkunata yanapashunay, Tayta
Dyuspaglla tukuy shunqo kawsanayki-
llapa, ama suqta suqta yuyashpa,
kunsidiranayki. Piru manam kamachiy-
killapachu kasaranayki ni ama
kasaranaykiqa.

36Chayri mayqan runapa suq chinan
idarniyugna kaptinga, allita yuyanqa:

Allinachu kasaranambaq ichu mana,
nishpa. Allina kasaranan kaptinga,
dijanqa kasaranambaq. Chaqa kasarash-
pagam, mana nima uchayuqchu rin kaq.
37Piru suq tayta chinambaq ancha allita
yuyashpa, niptin: “Chinayqa ama
kasaranmanchu”, nishpaqa, paypis allita
ruraykan. 38Chayshinallam wakinniki
kasarashpapis, allita ruraykangillapa.
Wakinnikikuna mana kasaragkunapismi
mas allita ruraykangillapa. [Nuta: *Grigu
rimaypim chay kasaranan warmipaq nin: “suq
runapa dunsillan”, nishpa. Piru manam ancha
allitaqa yach'anchiqchu: Chay warmichu
taytamba dunsillan ichu nubyumba dunsillan,
nishpaqa.]

39Kanan suq warmi runayuqpis chay
runanwanlla kawsanqa. Piru runan
wafluptinga, munashpa kasarayta, atin
kasarariyta gustashqan runawan; piru
Jisuspi kriyiq masinwanlla. 40Piru
noqaqam yuyani: Chay biyuda sapalan-
llana kidashpagam, masta kushikushpa
rin kawsaq. Noqagam kriyinipis: Dyuspa
*Santu Ispiritunmi yanapawaykan,
kayshina kunashunaypagq, nishpa.

Kayshinar yuyashun amitu layakunapaq
ufrindashqan aychapaq

8 1May4, kananmi munani
yach'anaykillapa chay *amitu
layakunapaq ufrindashqan aychapag.
Chaypaqgam achka noganchigkuna
yach'anchiqllapa: ¢Balinchu chay laya
aychata mikunanchiq ichu mana,
nishpa? Piru chayta yach'ashpapismi,
mana balinchu alabakananchiq.
Ashwanri chay manaraq allita yach'aq
kriyiq masinchiqkunata kuyashpa
yanapashunllapa, mas allita Jisuspi
kriyinanllapa. 2Chayri mayqan runa
alabakashpa niptin: “Ancha
yach'ayniyuqmi kani”, nishpagam,
manaragq allitaga yach'anchu Dyus
nishqandaqa. 3Piru Tayta Dyusta allita

kuyaptinchigqam, payqa noganchigku-
nata wambrangunapagq rigsiwanchiq.

45Chaymi noqanchigkunagqa allita
yach'anchiqllapa: Tayta Dyusllam
Dyusqa, nishpa. Chaga manam kanchu
suq dyuskunaqa. Piru achka runakunam
mana allita yach'ashpachu, kriyinllapa:
Kay pachapi anaq syilupim achka
dyuskuna kan, nishpa. Piru chay
dyuskunagam mana kawsagkunachu.
(Chaymi chay aychata ufrisishqangu-
naqa aychalla.) 6Chaqa
noqanchigkunaqam allita
yach'anchiqllapa: Taytanchiq Dyusllam
allip Dyusqa. Paymi Taytanchigllapa.
Payllam tukuy imata rurashqa, nishpa.
Chaymi noqanchigkunaqa pay munash-
ganshina kawsanchigllapa.
Sifiurninchigpismi suqlla. Paymi
Jisukristu. Paywanmi Taytanchiq Dyus
tukuy imata rurashqa. Kanan
Jisukristum noganchigkunata kawsachi-
wanchiq.

7Piru wakin kriyiq masinchigkunagam
chaykunataqa manaragq allitachu
intyindinllapa. Chaqa unaymandapa-
cham paykunaqga ancha kriyishqallapa:
Chay dyuskunam kawsanllapa, nishpa.
Chaymi chay dyuskunapaq
ufrindashqan aychataga mana munan-
llapachu mikuyta. Chaqa paykunagam
yuyanllapa: Chay aychata mikush-
paqam, chay yanga dyusta aduraykani.
Chaymi uchata ruraykani, nishpa. 8Piru
noqanchigkunagam yach'anchiqgllapa:
Tayta Dyusqam kuyawanchiqgllapa,
imata mikuptinchiq ichu mana
mikuptinchiqpis, nishpa.

9Piru alli kaptimbis chay aychata
mikunaykiqa, kwidakayllapa, chay
mana alli yach'aq kriyiq masinchiqku-
nata uchata ama rurachinaykillapa.
10Kay ijimplupi yuyashun: Qam Jisuspi
yuyakushpam, yach'angi: Chay yanqa
dyuskunagam mana kawsaqchu, nishpa.

Chaymi chay yanga dyuspa adurana
wasimbi kashpa, mana manchashpachu,
chay aychata mikungi. Piru chaypi
mikuykaptiki, suq kriyiq masinchiq
mana alli yach'aq, rikashushpa
yuyanman: Chay yach'ayniyuq kriyiq
masiymi chay dyusta aduraykan,
nishpa. Chayshina rikashushpakish,
paypis animakanman chay aychata
mikushpa, chay yanga dyusta
aduranambaq. 11 Chayshina mas
yach'ayniyuq kashpa, chay mikunata
mikushpakish, chay manaraq allita
kriyiq masinchiqta dafiachingiman
chinganambaq. iAmar paytaqa
danachiychu! Chaqa Jisukristugam
wafiurgan, paytapis washanambag.
12Chayshina chay kriyiq masinchigku-
nata pandachishpagam, paykunataqa
ancha danachingiman, ama
yach'ananllapa: ¢Imam alli, imam mana
allichu? nishpa. Chayshina
rurashpaqam, Jisukristuta kuntrangi-
manllapa. 13Chaymi chay
mikushqayrayku suq kriyiq masiy
dafiakaptinga, mana nunka munanichu
chay aychata mikuyta, chay masiyqa
uchata ama ruranambag.

Jisuspaq yach'achikugkunar kayshina
kawsanqallapa

9 INoqa kikiymi Sifiurninchiq Jisusta
rikashqa kani. Paymi noqata
akrawashqa, *apustulnin kanaypagq.
Chaymi dirichuyuq kani, Dyustalla
kasushpa, Churin Jisuspaq
yach'achikunaypaq. Chayshina qamku-
nata yach'achishuptiymi, Sifiurninchiq
Jisuspi kriyishqallapa kangi. 2Kinsapch'i
wakin runakunaga mana munanlla-
pachu kriyiyta: Pablum Jisuspa
apustulnin, nishpaqa. Piru gamkunagam
allita rigsiwangillapa. Chaga qamkunata

yach'achishuptiyqa, Jisuspi kriyiptikim,
payqa washashushgallapa. Chayshina
gamkunata yanapashuptiymi Jisuspi
kriyinaykillapa, chay rikashugkunapis
atinllapa yach'ayta: Pablugam Jisuspa
lijitimu apustulnin, nishpa.

3Chaymi chay rimagkunata kayshina
nini: 4Qamkunata
yach'achishushpaqam, dirichuyuq kani,
qamkunamanda mantinsyunniyta
ch'askinaypaq. SMunashpa kasarayta-
pismi, dirichuyuq kani kasaranaypaq
suq kriyiq masinchiq warmiwan,
nogawan pulla purinambaq. Chaqa
yach'achikuq masiy Pidru, Sifiurninchiq
Jisuspa masanguna, chay suq apustulku-
napismi kadunu warminwan pulla
purinllapa, Tayta Dyuspaq
yach'achikushpa. ¢¢Ichu yuyangillapa:
Pabluwan Birnabillam mana dirichu-
yuqchu mantinsyunninda
ch'askinambagq, nishpa? (Manam
chayshinachu.) 7Suq suldadu sirbisyupi
kashpagam, mana pay kikinchu
mikunanda randin mantyinikananqa,
¢manachu? Suq runa ch'akrambi
*ubasta tarpushpapismi, chay
tarpukushqanmanda mikun. Chayshina-
llam animalkunata michigkunapis, chay
animalkunata qapishpa, lichinda
upyanllapa, ¢manachu? (Chayshinallam
noqaykunapis dirichuyuq kanillapa,
kriyiq masinchigkunamanda mantin-
syunniyta ch'askinayllapa.)

8Chayshina nishushpagam, mana
runakuna yuyashqandallachu
yach'achiykillapa. Chaqa *Muysispa
liynimbismi chayshina yach'achikurqan.
9Chaymi *Dyuspa Santu Librumbi
Muysis kayshina yach'achiwanchiq:
“Animalkunawan trillakushpaqa,
shimindaqa ama watayllapachu.
Mikungam”, nishpaqa.® Piru Tayta Dyus

h 9.9 [Deuteronomio 25.4]

chayshina nishpagam, mana animalpagq-
llachu yach'achikurqanga. 1°Ashwanmi
chayshinaqa yach'achiwanchiq yumbay
trabajagkunapaq. Chayri Dyuspaq
mayqan yach'achikuqtapis allita
yanapashunllapa. Chaqa suq yapukugq,
suq trillakuggam yuyan: Yanapaptiymi,
rin qowaq kusichanmanda, nishpa.
11Chayshinallam noqaykuna Tayta
Dyuspaq yach'achishushpaqa, suq
tarpukugshina kanillapa. Chaymi
dirichuyuq kanillapa, gamkuna
noqaykunata yanapawanayki
mikunaywan. 12Chaqa chay suq
yach'achikugkunaqam dirichuyuq,
gamkunamanda mantinsyunninda
ch'askinanllapa. Piru paykunaman-
dagam noqawan Birnabi mas dirichuyuq
kanillapa, nogaykunata gamkuna
yanapawanayki. (Chaga nogaykunam
Jisukristupaq mas puntata qgamkunata
yach'achishurqaq.)

Chayshina dirichuyuq kashpapismi,
nogaykunaqa mana nimatapis gamkuna-
taqa manashushgachu kani
yanapawanaykiqa. Ashwanmi ancha
padisishpa trabajashqallapa kani,
mikunayta randinayllapa, ama ni pipis
yuyanambagq: Imata ganananraykum
*Jisuspa shumaq nutisyanda
yach'achikuykan, nishpa. 1¥Qamku-
naqam allita yach'angillapa: Jirusalimbi
*Dyuspa adurana wasimbi chay
trabajagkunaqam chay wasipi
ufrindashgan mikunamanda suq partita
ch'askinllapa, nishpa. Chay animal
qoshqganllapata *pata altarpi wanchig-
kunapismi chay aychamanda suq partita
ch'askinllapa mantyinikanambaq.
14Chayshinam Sifiurninchiq Jisuspis
nishqga, shumaq nutisyanda
yach'achikugkuna mantinsyunninda
ch'askinanllapa chay kriyiq masinguna-
manda. 15Piru noqa chayshina
dirichuyuq kashpapismi, mana nunka

gamkunataqa mafnashushqachu kani,
imatapis qowanaykillapa. Chaymi kay
kartata iskibrishpapis, mana nimatapis
manaykillapachu. Ashwanmi Jisuspaq
yach'achikushpagqa, listu kani
waflunaypaq imapis mallagmanda.
Chaga manam munanichu, sugkuna
ninambaq: “Pablugam Dyuspaqqa
yach'achikun ganananraykulla”, nishpa.
16pjru Jisuspaq dibaldilla
yach'achikushpagam, mana nimatapis
atinichu alabakayta. Chaqa Sifiurnin-
chigmi kamachiwashqa, shumaq
nutisyanda imashinapis
yach'achikunaypaq. Chaymi chayshina
mana yach'achikushpaqa, iakakawraq
noqga! 7Piru noqa kushikushpa, shumaq
nutisyanda yach'achikuptiyqam, Tayta
Dyusqa primyuyta rin qowagq. Piru
mana munaptiypismi, Tayta Dyusqa
kach'amuwashqa, paypaq
yach'achikunaypaq. 18Chaymi noqa
Jisukristupa shumaq nutisyanda
yach'achikuptiyqa, Tayta Dyusqa ancha
yanapawan, dibaldilla
yach'achishushpa, ancha kushiku-
naypaq. Kay kushikushqaymi
primyuyqa. Chaymi dirichuyuq kashpa
kubrashunaypaqpis, mana nimatapis
mafashushpachu, dibaldilla chay
shumaq nutisyanda yach'achiykillapa.
19Chayshina noqa mana ni pipa
*randishqa kriyadun kashpapismi,
yumbaypa randishqga kriyadunshina
tikrakashqa kani, mas achka runaku-
nata, warmikunata animachinaypagq,
Jisuspi kriyinanllapa. 20Chaymi llaqta
masiy *isrraylinukunawan kashpaqa,
paykunashina *Muysispa liyningunata
allita kasuni. Awnki mana nisisaryu
kaptimbis yumbay chay liykunata
kasunaypaq, allita kasuni, mas achka
isrraylinukunata animachinaypagq,
Jisuspi kriyinanllapa. 21Chayshinallam
chay mana isrraylinu kagkunawan

kashpapis, paykunashina kawsani.
Chaqa paykuna, Muysispa liyningunata
mana yach'ashpagam, suq laya kustum-
brikunawan kawsanllapa. Chaymi
noqapis paykunashina kawsashpa,
paykunata yach'achini, Jisukristupi
kriyinanllapa. Chayshina paykunata
kuyashpaqam, Jisuspa liyninda
kasuykani. Chayshinaqam alabis Tayta
Dyuspa liyningunatapis kumpliykani.
22Chayshinallam Dyuspaq chay
manaragq allita intyindigkunawan
kashpaqa, noqapis paykunashina
yuyani, paykunatapis mas allita
Jisuspaq yach'achinaypaq. Achka laya
runakunashinam kashqa kani,
imashinapis wakingunata animachi-
naypagq, Jisuspi kriyinanllapa.
23Noqaqam chayshina rurani, ancha
achka runakuna, warmikuna *Jisuspa
shumaq nutisyanda uyashpa, paypi
kriyinanllapa, noganchigkunawan
washadu kashpa, pulla kushikunanchig-
llapa.

24Qamkunaqam yach'angillapa: Achka
runakunam ancha kallpanllapa,
binsikushpa, primyunda ch'askinambag.
Piru suqgllam binsikushpa, chay primyu-
taqa ch'askin. Chayshinar qamkunapis
chay kallpagkunashina, atishqaykita
ruray, tukuy imapi Dyusta kasunayki-
llapa. Chayshina kasushpaqam,
Dyusmanda suq ancha shumaq primyuy-
kita ringillapa ch'askiq. 2Manchu suq
runa pugllagqa allichakashpa, ancha
kwidakan, tukuy imapi allita pugllanan.
Chayshinam kwidakan, binsikushpa, suq
ushyakaq primyu *kurunata ch'askinan.
Chay kurunagam rapramandalla kashpa,
ashla tyimpupaqlla duran. Piru
noqanchigkunagam suq kuruna mana
nunka ushyakaqta rinchigllapa ch'askiq
primyunchiqtaqa. 26Chaymi noqaqa
chay kallpaq runakunashina ichu suq
pilyaq runashina, tukuy ima atishqayta

rurani, uchata binsishpa, Dyusta allita
sirbinaypaq. Manam yangallachu
pilyaniqa wayrata maqaykaymanshina.
27 Ashwanmi kwirpuy munashqandalla
mana rurashpachu, ancha allita
syjitakani, primyuyta ch'askinaypagq.
Chaqa mana munanichu sugkunata
yach'achishpa, chaymanda noga
danakashpa, manana balinaypaq

Dyuspaqqa.
Amitu layakunataqa ama adurashunchu

1 O 1Kriyiq masitakuna, allita
yuyayllapa Tayta Dyus chay unay
agwiluyllapata yanapashganda. Chaga
paygam paykunata chay Chupika *Mar
Yakupa ch'awpinda pasachirgan
pukutaypa waranda. 2Chayshina chay mar
yakuta, chay pukutaypa waranda
pasashpaqam, yakupi shutikuykanman-
shina karqanllapa, Muysista kasushpa
kawsananllapa. 3Chaymandagam Tayta
Dyusqa yumbay chay unay agwiluykunata
qarargan syilumanda kaq mikunata.
4Chaymandaqam Tayta Dyusga chay atun
rumimanda yakuta surqoshpa, yumbayta
gorgan upyananllapa. Chay rumigam
Jisukristushina karqan. Chaga paymi
paykunapa pullan rirgan. Piru chayshina
ancha yanapaptimbismi, yaqqa yumbay
chay agwiluykunaqa Tayta Dyusta mana
munarganllapachu kasuyta. Chaymi Tayta
Dyusqa dijarqan, chay chuncha chaki
lugarkunapi waqpi kaypi wanunanllapa.
6Tayta Dyusqam chay unay agwiluy-
kuna rurashqambaq iskibrichirqan,
noqanchigkuna paykunapaq yach'ashpa,
ama munananchiq mana baliq kusasku-
nata paykunashina. 7Chayri *amitu
layakunata ama adurashunllapachu. Chaga
*Dyuspa Santu Librumbi niwanchiq:
“*Isrraylinukunagam sugq fyistata rurashpa,
mikugqllapa, upyaqllapa, dansaqllapa,
(amitu layata adurananllapa)”, nishpa.
8Chaymi achka paykunaga suqwan

suqwan puiiushpa, ancha uchata rurarqan-

llapa. Chayraykum suq diyapilla 23.000
isrraylinukuna wanurganllapa. Chayri
noqanchigkunaqa ama paykunashina
suqwan suqwanqa puiiushunchu.
9Amar mallipashunchu Tayta Dyusta
chay unay agwiluykuna rurashqanshi-
naqa. Chaga paykunagam yuyarqan:
Manam rinchu kastigawaqninchig,
nishpa. Piru Tayta Dyusqam dijarqan,
achka kulibrakuna paykunata kanishpa,
wanchinanllapa. 1°Kanan Dyuspaqqa
ama kijakuyllapachu. Chaqa chayshina
unay agwiluykuna kijakuptinllapam,
Tayta Dyuspa wanchikuq anjilnin
paykunata ancha achkata wanchirqan.
1Tayta Dyusqam chay unay agwiluyku-
nata kastigashpaqa, chay tukuy ima
pasashgambaq *Santu Librumbi
iskibrichirqan, chaykunata liyishpa, kay
ultimu tyimpukunapi, amana paykuna-
shina kawsananchiqgllapa. 12Chayri
yuyashpa: Nogagam Jisuspi allita
yuyakuni, nishpapis, allita kwidakashun-
llapa, paymanda ama akrakananchiq.
13Chaqa kay mundupi kawsashpagam,
yumbayninchiq ancha mallipadu
rinchiqllapa kaq. *Dyablum yumbaynin-
chigta ancha rin animachiwaqgninchigq,
uchata rurananchigllapa. Piru Tayta
Dyusqam ancha allin. Ufrisiwashqgan-
chiqtam rin kumpliq. Chaymi tukuy imapi
rin yanapawagninchiq, ancha padisish-
papis, tukuy ima disgrasyakunata
agwantashpa, dyabluta binsinanchiqllapa.
14Chayri kuyashqay kriyiq masita-
kuna, *amitu layakunataqa ama
nimatapis adurayllapachu. 1>Nogaqam
chayshina yach'achiykillapa yuyashpa:
Yach'ayniyuq kashpam, ringillapa
intyindiq: ¢Pabluchu allip kaqta
yach'achiwanchiq ichu mana? nishpa.
16(May4, kananga allita yuyashunllapa
chay *Santa Mikunapaq.) Manchu tandana-
kushpa chay santu *binuta upyananchiqqga,

Dyusman manakushpa, chay binuta
upyanchiq. Chayshina upyashpagam,
Jisukristu noganchiqpaq yawarninda
ich'ashqanrayku, paywangqa suqllana
kanchiqllapa. Chayshinallam chay santa
tandata mikushpapis, Jisuswanga suq
kwirpullana kanchigllapa. 17Chaqa achka
kashpapismi, suq tandatalla yumbayninchiq
mikunchiqllapa. Chayraykum yumbaynin-
chiq suq kwirpushinalla kanchigllapa.

18 Allita yuyayllapa chay isrraylinu
llagta masiykunapaq. Paykunagam
Dyusman ufrindashqan animalkunata
wanchishpa, Dyuspa *pata altarnimbi
suq partita rupachinllapa, suq partita
mikunllapa. Chaqa Dyusta adurashpam,
suq partita pulla yumbay mikunllapa.
19*Amitu layata aduragkunapismi
aychata rupachishpa, mikunllapa. Piru
chay amitu layagam mana kawsaqchu.
Chaymi chay aychaqa aychalla kidan.
Chaqa chay amitu layakunagam mana
atinchu dafiachiyta, ama mikunan-
chiqqa. 20Piru amitu layakunata
aduragkunagam animalningunata
wanchishpaqa, aychanda dyablukunata
ufrisiykanllapa. Manam Tayta Dyustaqa
gonllapachu. Chaymi noqaqa mana
munanichu nima tratuta ruranaykillapa
dyablukunawangqa, chay aychata
mikushpagqa. 2!Chaqa Jisuspa Santa
Mikunanda mikushpa, paypa
kupanmanda upyashpaga, mana
balinchu dyablukunapa mikunanda
mikunaykillapa, ni paykunapa
kupanmanda upyanaykillapa. 22Chaqa
chayshina rurashpaqam, Sifiurninchiq-
taqa ancha pifiachinchigman. Piru ama
yuyashunllapachu: Tayta Dyustagam
atinchiq binsiyta, nishpaqa.

Tukuy imata rurashunllapa,
Tayta Dyusta kushichinanchiq

23Wakingunam ninllapa: “Tukuy ima
munashqanchiqtam atinchiq rurayta”,

nishpa. Ari, chayshindm. Piru wakin
kusaskunagam mana yanapawan-
chiqgchu, Dyuspi mas allita yuyakushpa,
sugkunata animachinanchiqqa. 24Chayri
sugkunata yanapashpa, animachishpa,
kawsashunllapa. Amar noqanchigpag-
llaga imata maskashpa kawsashunchu.

25Chay plasapi tukuy ima kaqta
randishpaqam, atingi mikuyta. Chaqa
mikushpaqam, mana nima uchayuqchu
kangi. Chayri aychata randishpaqa, ama
tapukuyllapachu: “{Kay aychaqachu
*amitu layakunata qoshqan ichu
mana?” nishpaqa. 26Chaqa *Dyuspa
Santu Librumbim nin: “Tayta Dyusllam
kay munduta, tukuy imandinda
rurashqa”, nishpa.! Chaymi tukuy ima
kagqa Tayta Dyuspa.

27Chayri mayqan runa Jisuspi
manaraq kriyiq kumbidashuptin
paywan mikunaykiqa, munashpa
riytaqa, riy. Piru rishpaqa, ama nimata
tapushpachu, ni llakishpachu, mikuylla.
28Piru mayqan runa nishuptin: “Kay
aychatagam chay amitu layakunata
ufrindashqanllapa” nishpaqa, ama
mikuychu, chay nishuq ama
yuyanambaq: “Jisuspi kriyigpismi chay
amitu layakunata aduraykan”, nishpa.
2%Manam niykillapachu: Chay aychata
mikushpam, chay amitu layakunata
aduraykangi, nishpaqa. Ashwanmi
chaytaqa niykillapa, chay rikashugkuna
ama yuyanambaq: Chay amitu
layakunatam aduraykan, nishpa.

Piru kinsapch'i tapuwangiman: “{Pablu,
imaraykutaq chay sugkuna yuyashqanray-
kulla mana balinchu chay aychata
mikunayqga? 3°Chaqa nogagam Tayta
Dyusta pagikushpa mikuykani. Chayshina
mikuptiyga, {imaraykum suq runaqa
atinman niwayta: ‘Chayta mikushpagam,
mana allitachu ruraykangi’, nishpaqa?”

31(Piru noga Pablum kayshina
niykillapa:) Amaraq mikushpa ichu
upyashpa ichu imata rurashpa, puntata
allita yuyay: Kayshina rurashpaqam,
sugkunata ancha munani animachiyta,
Tayta Dyusta alabananllapa, nishpa.
32Kwidawkish qamkuna imata mikupti-
killapa ichu ruraptikillapa, chay
*isrraylinukuna ichu mana isrraylinu
kagkuna ichu chay kriyiq masinchiq-
kuna disanimakanman, Dyuspi ama
yuyakunanllapa. 33Noqaqam tukuy
imata allita rurani, yumbay rikawaqku-
nata animachinaypaq, Dyuspi mas allita
kriyinanllapa. Chaga manam noqapag-
llachu imata rurashpa kawsani.
Ashwanmi yumbayta yanapani,
paykunapis Jisuspi kriyishpa, washadu
kananllapa.
1 1 1Noqa Pablum atishgaykaman

rurani, Jisukristushina kawsa-

naypaq. Chayshinallar gamkunapis
noga kawsashqayshina kawsayllapa.

Pablum yach'achikurqan *kultupi
tandakaq warmikunapaq

2Kriyiq masitakuna, gamkunagam
noqata yuyawashpa,
yach'achishushqayta kasuykangillapa.
Chaymi alabaykillapa. 3Piru munani-
pismi kay kunashushqayta allita
intyindinaykillapa: Jisukristum Tayta
Dyusta allita kasushpa kawsan. Chayshi-
nallar yumbay runakuna Sifiurninchiq
Jisusta allita kasushpa kawsashunllapa.
Chayshinallar warmikunapis runanda
allita kasushpa kawsangallapa.

4Qamkuna ullgokunatam kayshina
niykillapa: Umaykitaga ama pambaychu,
Tayta Dyusman mafiakunaykiqga ichu Dyus
nishganda uyashpa, suqgkunata ninayki-
llapa. Chaga umaykita pambashpagam,
Jisustaga mana rrispitaykangichu. 5Piru

i10.26 [Salmo 24.1]

warmikuna Dyusman mafiakunambaq
ichu Dyus nishqanda uyashpa, sugkunata
willanambaqga, umanda pambangqa. Piru
umanda mana pambashpagam, ancha
penqgakuypagq, aqchanda sipralla rutushqa-
shina kanman. [Nuta: Chay unay
tyimpukunapim suq warmi umanda mana
pambaptinga, nirqanllapa: Chay warmigam
sugwan suqwan pufiun, nishpa.] ®Chayri suq
warmi umanda mana munashpa pambay-
taqa, mas alli kanman yumbay aqchanda
rutunambag. Piru chay paninchiq
yuyashpa niptin: “iIchichin! Manam
munanichu rutukayta”, nishpaqa, umanda
pambanga.

7Piru manam nisisaryuchu ullgokuna
umanllapata pambananga. Chaqa Tayta
Dyusqam ullqota puntata rurargan,
Dyusshina yuyanambagq, chay runawan
Dyus kushikunambagq. Piru warmitagam
rurarqanqa, ullgokuna warminwan
kushikunambagq. 8Chaqa Tayta Dyusqam
warmitaqa ullgomanda rurarqgan. Manam
warmimandachu ullgotaqa rurargan.
9Tayta Dyusqam warmitaqga rurarqan,
ullqo sapalan kashqanrayku. Manam
warmi sapalan kashqanraykuchu,
ullgotaqa rurargan. 1°Chayri warmiqa
umanda pambanqa, anjilkuna chayta
rikashpa, yach'ananllapa: Chay warmigam
runanda kasun, nishpa. 1 Chayshina
kaptimbismi, Jisuspi kriyiptinchiqqa,
warmikunapis ullgokunapis ancha
yanapanakunchiq. Chaymi warmikunalla
ichu ullgokunalla kaptingam, mana
atinchigmanchu kawsayta. 12Chaqa Tayta
Dyus suq ullqota rurarqan. Chayman-
dagam chay ullgomanda suq warmita
rurargan. Piru Dyusmi kamashqga karqan,
yumbayninchiq warmikunamanda
nasinanchiq. Chaqga Tayta Dyusllam tukuy
imata ruran.

13Mayéd, qamkuna kikiki allita
yuyayllapa: Chay warmikuna *kultupi
tandakashpa Dyusman mafiakunangam,

ancha alli umanllapata pambananllapa.
14Chaqa yumbayninchigmi allita
yach'anchiqgllapa: Suq ullgo warmishina
ancha largu aqchayuq kashpam, ancha
penqakuypagq, nishpa. 15Piru suq warmi
ancha largu aqchayuq kashpaqa,
kushikunqa. Chaqa Tayta Dyusqam
chay largu aqchandaqa qorqan, umanda
shumaqta pambanambagq. 16Piru
yumbay kay nishqayta wakinniki mana
munashpa kasuwaytaqa, allita
yach'ayllapa: Jisuspi yumbay kriyigku-
nagam chayshinalla yuyanchiqllapa.
Chaga manam suq laya kustumbriyuqqga
kanchigllapachu, nishpa.

Kurintinukunam Santa Mikunata mana
shumaqtachu rurarqanllapa

17Tandanakushpa Tayta Dyusta
alabanaykiqa, allita ruranaykimanda
qamkunapura dafachinakungi. Chaymi
kay kartata kach'amushpaqa, mana
atinichu alabashuyta. 18Puntatam kayta
munani nishuyllapata: Qamkuna
tandanakushpa Tayta Dyusta alabanay-
kigash, gamkunapura kuntranakungi.
Chayta uyashpaqam, allipta suq partita
kriyini. 19Chayshina kuntranakushpa
kawsaptikiqam, rikashugkuna rinllapa
yach'aq: Mayqannikikunam Jisuspi
allipta kriyiykangillapa, mayqanniki-
kunam mana alliptachu kriyingillapa,
nishpa. 20Chayshina anyanakushpaqam,
mana balinchu tandanakushpa *Santa
Mikunata mikunaykiga. Chaga mana
alliptaqa Jisustaqa aduraykangichu.
21Chaqa qamkunagam mikunaykillapa
urasqa mana shuyanakushpachu,
wakinnikiqa achkata mikungillapa,
upyangillapa. Chaymi wakinnikiqa
mallagna kidangillapa. Piru chay
wakinnikigam ancha mikushpa,
upyashpa mach'angillapa. 22Chayshina
chay pubri kriyiq masinchigkunata
mana qaraptikillapagam, ancha

pengakunllapa. Chayshina
rurashpaqam, Dyuspa wambrangunata
disprisyaykangillapa. iChayshina
ruraptikigam, qamkunataqa mana
atinichu alabashuyta! Chayshina
ruranaykimandaqa ¢émanachu kan
imapis wasikipi, mikunayki upyanay-
kiqa?

Santa Mikunata kayshina mikushunllapa
(Mt. 26.26-29; Mk. 14.22-25; Lk. 22.14-20)

23Nogagam Sifiurninchiq Jisus
yach'achiwashqanda qgamkunata
kayshina yach'achishurqaqllapa: Chay
tuta *Judas intrigakunan kaptinmi,
Jisusqa *apustulningunawan kashpa,
suq kachangata piskashpa, 24Tayta
Dyusman pagikurqan. Chaymandaqam,
chay kachangata pitishpa, paykunata
qoshpa, nirqan: “Kay kachangata
mikuyllapa. Kayqgam kwirpuy. Ancha
padisishpam rini wafiuq, gamkunata
washashunaypaq. Chayri gamkunaqa
kananmandapacha kayshina kachangata
mikuyllapa, ama qonqawanaykillapa”,
nishpa. 25Chayshina mikushpaqam,
Jisusqa suq kupa *binuta piskashpa
nirqan: “Kay binugam yawarniy. Nogam
yawarniyta ich'ashpa, mushuq *tratuta
qamkunawan rini ruraq. Chayri qamku-
naqa kanamandapacha kayshina binuta
upyayllapa, ama qonqawanaykillapa”,
nishpa. 26Chayshina chay kachangata
mikushpa, chay binuta upyashpaqam,
yach'achikuykanchiq: “Jisukristum
wafilurqan washawananchiq”, nishpa.
Chayshinaqam yach'achikunchiq
syilumanda shamunangaman.

Bidanchiqta allichashparaq, Santa
Mikunataqa mikushun

27Chaga suq runa ichu suq warmi
Dyusta mana kasushpa, chay kachan-
gata mikushpa, chay binuta
upyashpagam, Jisukristu wafiushqam-

baqqa asipaykanshina. Chay
asipagshinagam ancha uchayuqna
kidan. 28Chayri amaraq chay kachan-
gata mikushpa, chay binuta
upyashpaqa, puntata shunqonchigpaq
allita yuyashun: ¢Uchayuqchu kani ichu
mana? nishpa. 22Chaymanda chay
kachangata mikushpa, chay binuta
upyashpagqa, allita yuyashunllapa:
Sifiurninchiq Jisuspa kwirpunmi ancha
santu, nishpa. Piru mana allitachu
yuyashpa mikuptinchigqgam, Tayta
Dyusqa ancha rin kastigawaqninchigq.
30Chaymi achka qamkunaqa qeshyaq
kangillapa, mana nima jwirsayuqchu
kangillapa. Kanan wakinnikiqgam
wanushqana kangillapa. 31Piru kikin
noganchiqkuna puntata Dyuswan, runa
masinchigkunawan alliyashpa, chay
*Santa Mikunata mikuptinchiqqam,
Tayta Dyusqa mana rinchu kastigawag-
ninchiq. 32Piru mana allita rurashpa
mikuptinchiqqam, Tayta Dyusqa
kastigawanchiq, allita rurashpa, amana
chingananchiq chay mana kriyigku-
nawan.

33Chayraykur kuyashqay masitakuna,
tandanakushpa chay Santa Mikunata
mikunaykillapaqa, suqgwan sugwan
shumaqta shuyanakushpa mikuyllapa.
34Piru mayqanniki mallagnashpaqa,
wasikipilla mikuyllapa. Chaymandaqa
tandanakushpa, chay Santa Mikunata
shumaqta mikuyllapa, Tayta Dyus ama
kastigashunambaq. Qamkunaman
shamushparaqmi, wakin kusaskunataqa
rini yach'achishuqllapa.

Suqninchiq suq layata, sugninchiq suq
layata rurashpa, Dyusta sirbishunllapa
1 2 1Kuyashqay kriyiq masitakuna,
munanim allita yach'anaykillapa:
Dyuspa *Santu Ispiritunmi yanapawanchig,
suqninchiq suq layata, sugninchiq suq layata
rurashpa, Dyuspaq trabajananchiq.

2Qamkuna Jisuspi manaragq kriyish-
paqam, dijakarqayki, sugkuna
pandachishunan, ancha yuyakunayki
mana kawsaq mana rimaq *amitu
layakunapi. Chaypagmi ancha allita
yach'angi. 3Chaymi kananqa munani
yach'anaykillapa: Dyuspa Santu
Ispiritun suq runata rimachiptinqam,
mana atinchu niyta: “Jisusri
infyirnuman rinqa”, nishpaqa. Chaqa
Dyuspa Santu Ispiritun rimachiwaptin-
chiggam atinchiq niyta: “Jisusmi
kamachikuqgniy”, nishpa.

4Dyuspa Santu Ispiritunqgam
noqanchigkunata yanapawanchiq,
sugkuna suq layata, sugkuna suq layata
rurashpa, Dyusta sirbinanchigllapa.
Chayshina achka laya trabajadurshina
kaptinchigpismi, suq Santu Ispiritulla
yumbayninchiqta yanapawanchiq.
5Chayshina sugkuna suq layata,
sugkuna suq layata rurashpapismi,
Sifiurninchiq Jisustalla sirbinchiqllapa.
6Chayshinallam wakinninchiq Dyuspaq
suq laya trabajuta, wakinninchiq suq
laya trabajuta ruraptinchiqpis, Tayta
Dyuslla pudirninwan yumbayninchiqta
yanapawanchiq, tukuy chaykunata
rurananchiqqa. 7Chayshinam Dyuspa
Santu Ispiritunga yumbayninchiqta
yanapawanchiq, yach'ananchiq: “Santu
Ispiritum nogawan”, nishpa.
Chayshinam yanapawanchiq, kriyiq
masipura yanapanakunanchiq. 8Chaqa
Tayta Dyusqam Santu Ispiritunwan
wakinninchiqta yanapawanchiq, paypaq
allita yach'ashpa, sugkunata
yach'achinanchiq. Wakinninchiqtam
chay Ispiritunwanlla yanapawanchiq,
ancha yach'ayniyuq kashpa, sugkunata
kunananchiqllapa. 9Chay Ispiritunllam
wakinninchiqta yanapawanchiq, Tayta
Dyuspilla tukuy shunqo yuyakunanchigq.
Wakinninchiqtam chay Ispiritunlla
yanapawanchiq, geshyagkunata

kach'akachinanchiq. 1°Wakinninchiq-
tagam yanapawanchiq, milagrukunata
rurananchigllapa. Wakinninchiqtagam
yanapawanchiq, pay niwashqanchiqta
uyashpa, sugkunata ninanchiqllapa.
Wakinninchiqtagam yanapawanchiq,
atinanchiq yach'ayta: ¢Pitam Dyuspa
Santu Ispiritun yanapaykan? ¢Pitam
*dyablu yanapaykan? nishpa. Wakinnin-
chigtagam yanapawanchiq, mana
yach'ashqanchiq rimaykunapi rimanan-
chigllapa. Wakinninchiqtagam
yanapawanchiq, suq laya rimaypi
rimashqanda, sugkunata intyindichinan-
chiq. *Chayshinam chay Santu
Ispiritulla pay munashqganshina
yumbayninchiqta yanapawanchigq,
sugkuna suq layata, sugkuna suq layata
rurananchiqllapa.

Jisuspi kriyishpaqam,
suq kwirpushinalla kanchiqllapa

12Kwirpunchiqgpi achka laya partikuna
kaptimbismi, suq kwirpuyuglla kanchiq-
llapa. Chayshinallam yumbayninchiq,
achka laya runa, warmi kashpapis,
Jisukristupi kriyishpaqa, suq kwirpushi-
nalla paywanqa kanchiqllapa. 13Chaymi
*Isrrayilmanda kashpa ichu *Grisya-
manda kashpa, *randishqa kriyadu
kashpa, ichu mana randishqa kriyadu
kashpapis, piru Jisuspi kriyishpa,
shutikushpaqa, suq kwirpushinalla
kanchigllapa. Chaga Dyuspa *Santu
Ispiritun noqanchigman shamushpaqam,
shunqonchiqpi shutichiwaqninchig,
noqanchiqgkunapi tiyan, Jisuswan suq
kwirpushinalla kananchiqllapa.

14Piru kwirpunchiqggam suqlla
kashpapis, achka laya partiyugkuna.
15May4, ch'akinchiq niwaptinchiq:
“Noqaqam mana makikichu kani.
Chaymi mana qamba kwirpuykichu
kani”, nishpapismi, chay ch'akinchiqqa
kwirpunchiqglla. ¢Ichu rinrinchiq

niwaptinchiq: “Nogagam mana
flawikichu kani. Chaymi mana qamba
kwirpuykichu kani” nishpapismi, chay
rinrinchigga kwirpunchiqlla. 17Chaqa
yumbay kwirpunchiq suq atun nawilla
kaptin, mana rinriyuq kashpaqam,
mana nimatapis uyakunchigmanchu,
¢manachu? Ichu yumbay kwirpunchiq
rinrilla kaptingam, mana nimatapis
mutkikunchigmanchu, émanachu?
18Pjru Tayta Dyusqam pay munashqan-
shina yumbay partikunata rurashqa
kwirpunchigpiqa. 1°Piru rinrinchiqlla
ichu fawinchiqglla kaptingam, mana
kwirpuyuqchu kanchigmanllapa.
20Chaymi kwirpunchiqgpi achka laya
partikuna kaptimbis, suq kwirpuyuqlla
kanchiqgllapa.

21Chaqga nawinchiggam mana
ninmanchu makinchiqtaqa: “Ashuy
kwirpuymanda. Manam nisitaykichu”,
nishpaga. Umanchiqgam
ch'akinchigkunata mana ninmanchu:
“Manam munanichu kwirpuypi
kanaykiqa”, nishpaga. 22Ashwanmi chay
mas dibil partisitu ancha yanapan
kwirpunchiqgtaqa. 28Ichu kwirpunchigpa
suq partimbaq yuyashpa: Kay partita
sugkuna rikaptingam, ancha
pengakuyman, nishpa, chay partitagam
mas shumaqta pambanchiq mudanan-
chigwan, ama rikanambagqllapa. 24Piru
chay mas shumagq partinchigkunagam
mana munanchu ancha kwidananchiqqa.
Chayshinam Tayta Dyusqa rurawashqa
kanchiq, chay penqakuypaq partita masta
kwidananchiqllapa. 25Chaqa Tayta
Dyusqam munan, kwirpunchigpa yumbay
partinguna pulla yanapanakunan.
26Chaymi suq parti nanaptinga, tukuy
kwirpunchiq padisin. Ichu runakuna
kwirpunchigpa suq partinda alabaptinga,
tukuy kwirpunchiq kushikun.

27Chayshinallam noqanchigkunapis
Jisukristupi kriyishpaqa, yumbaynin-

chiq paypa kwirpumba partinguna
kanchigllapa. 26Chaymi Jisuspi
kriyigkuna tandanakuptinchiq, Tayta
Dyus yanapawanchiq, achka laya
karguyugkuna kananchiqgllapa.
Puntatam yanapan, *apustulninguna
kananllapa. Chaymandagam yanapan,
kay laya sirbikugningunapis kananllapa:
paypaq *rimaqgkuna, *Santu
Librunmanda yach'achikugkuna,
milagrukunata ruragkuna, geshyagku-
nata kach'akachigkuna, sugkunata
yanapaqgkuna, kriyiq masingunata
shumagqta kamachigkuna, mana
intyindiq rimaykunata rimaqkunapis
kananllapa. 2°Piru Tayta Dyusqam
mana yumbayninchiqtachu yanapawan-
chiq, apustulnin ichu paypaq rimaq
kananchigllapaga. Manam ni yumbay-
ninchiqtachu yanapawanchiq,
yach'achikugkuna kananchiq ichu
milagrukunata rurananchiq, 3%ichu
geshyagkunata kach'akachinanchiq,
ichu mana yach'ashqanchiq rimayku-
nata rimananchiq. Manam
yumbayninchiqtachu yanapawanchiqqa,
chay suq rimaykunapi nishqanda
intyindichinanchiq. 31 Chayri Tayta
Dyusman mafiakushunllapa, chay mas
allin karguyuqkuna kananchiq.

Piru kananqgam rini
yach'achishugllapa, yumbay chay
kargukunamanda mas alli kayshina
rurananchigllapa.

Yumbay rurashqanchigmandam masta
balin, sugkunata kuyananchiqllapa

1 3 1Noqa runakunapa, anjilkunapa
rimayningunapi atishpa

rimayta, piru sugkunata mana kuyash-
pagam, mana nimapaqpis balinichu.
Ashwan suq pandirita sh'ilyaykagshina
ichu suq tambur kunyaykaqgshinallam
kani. 2Chayshinallam *Dyuspaq rimaq
kashpa, ancha yach'ayniyuq kashpa,

Dyuspa mas trabajus yuyayningunapaq
allita intyindishpapis, piru sugkunata
mana kuyashpaqam, mana nimapaqpis
balinichu. Kanan Tayta Dyuspi ancha
yuyakushpa, payman mafiakushpa, suq
atun gaqa suq laduman rinambaqqa,
piru sugkunata mana kuyashpaqam,
mana nimapaqpis baliymanchu.
3Chayshinallam tukuy imaykunata
pubrikunata qoshpa ichu Dyusta
kuntragkunaman intrigakashpa,
paykuna rupachiwashpa wanchiwanan-
llapa, piru sugkunata mana
kuyashpaqam, yanqa padisiykani.
Chaqa chay rurashqayqgam mana
balinmanchu Dyuspaqqa.

4Piru sugkunata allipta kuyashpaqam,
paykunawanga mana pifiakunchiqchu.
Ashwanmi kushikushpa, paykunata
yanapanchiqllapa. Manam imbidyakun-
chigchu ni alabakanchiqchu ni
afaniruyanchiqchu. SManam malkriya-
duchu kanchiq, ni noqanchigpaqgllachu
tukuy imata munanchiq, ni pifiakun-
chiqchu, ni binganakunchiqchu. *Runa
masinchiq maluta ruraptingam, mana
kushipanchiqchu. Piru allita rurashpa,
allip kaqta rimaptingam, ancha
kushikunchiq. 7Sugkunata kuyash-
paqam, ima maluta rurawaptinchiqpis,
paykunataqa agwantanchiq. Chay
kuyashqanchigpa washanda rimaptinlla-
paqam, mana daschu kriyinchiq.
Ashwanmi paypiqa mana shaykuq
yuyakunchiq.

8Achka laya baliq kusaskunam
rinllapa ushyakaq. Chaqa Jisukristu
shamuptingam, manana nisisaryuchu
rin kaq, Dyuspaq rimagkuna kanambaq,
ni suq laya rimaykunapi rimagkuna
kanambaqqa. Tukuy
yach'ashqanchigpismi manana rinchu
baliq. Piru tukuy tyimpumi ancha rin
baliq kuyanakunanchiq. °Kananqam
manaraq ancha allitaga Dyuspaqqa

1 KURINTYUS 13, 14

yach'anchiqllapachu. Manaragmi ni pay
nishqanda ancha allitaqa
yach'achikunchiqchu. 19Piru Jisukristu
shamuptingam, yumbayninchiq ancha
allita rinchiqgllapa yach'aq Dyuspaqqa.
Chaymi manana nisisaryuchu rin kaq, ni
pitapis paypaq yach'achinanchiqqa.

TWambrallaraq kashpaqam, suq
wambrashina rimashpa, yuyashpa,
yach'ashpa, kawsarqay. Piru atunna
kashpagam, manana chay wambra
kashqayshinachu kawsani. 12Chayshina-
llam kanangaman chay
wambrakunashina kashpaqa, Tayta
Dyuspaqqa manaraq allitachu
yach'anchiqllapa. Manchu suq salqa
ispijupi qaqllanchiqta chapashpaqa,
salgetatalla rikanchiq. Chayshinallam
kananqa ashlitatalla yach'anchiq
Jisuspaqqa. Piru pay shamuptinqam,
ancha allita rikanakushpa, pay
rigsiwashqanchigshina, paytapis ancha
allita rinchigllapa rigsiq. 3Kanan tukuy
tyimpum Jisuspi rinchiq kriyiq. Tukuy
tyimpum paypi rinchiq yuyakuq:
Paywanmi rini kawsaq nishpa. Tukuy
tyimpum payta, kriyiq masinchigkunata
rinchiqllapa kuyagq. Piru chay
kimsamandam suqnin masta balin
rurananchiq. Chaga masta balin kuyana-
kunanchiq.

Kayshinam Dyuspa Santu Ispiritun
yanapawanchiq, mana intyindishqanchiq
rimaykunata rimananchiq

1 4 1Chayri atishganchigkaman allita
kuyanakushpa, kawsashunllapa.

Dyusman manakushumbis, yanapawanan-
chiq, sugninchiq suq karguyugq, sugninchiq
suq karguyugq kashpa, paypaq trabajanan-
chiq. Piru chay suq kargukunamandar
masta mafiakushunllapa, *Dyuspaq
rimagkuna kananchigllapa. 2Chaqa chay
mana intyindishqanchiq rimaykunapi
rimashpagam, Tayta Dyuswanlla

parlaykanchiq. Piru chay uyawaqninchiq-
kunam mana nimatapis
intyindiwanchigchu. Ashwanmi *Dyuspa
Santu Ispiritumba pudirninwan chay mana
intyindiypaq kusaskunata Dyustalla
niykanchiq. 3Piru Dyuspaq rimagkuna pay
parlachishqanda willashpagam, sugkunata
kunswilashpa, animachinllapa, Dyuspi mas
allita yuyakushpa kawsananllapa. (Chaqa
willanllapa noganchigkunapa rimaynin-
chigpi.) #Chay mana intyindiypaq rimayta
rimaqgam pay kikinlla animakan: Mana
intyindishpapismi, Tayta Dyus munash-
qanda rimaykani, nishpa. Piru Dyuspaq
rimaq Dyus parlachishganda rimaynin-
chiqpi willashpaqam, yumbayninchiqta
animachiwanchiq, Dyuspi mas allita
yuyakunanchiq.

5Nogapaqgam alli kanman, yumbayniki
mana intyindiypaq rimaykunapi rimanay-
killapa. Piru mas allim kanman,
yumbayniki Tayta Dyus parlachishush-
qanda rimayninchiqpi rimanaykillapa.
Chaqa Dyuspaq rimagkunagam masta
balin chay suq laya rimayta rimaqkuna-
mandaqga. Chayri suq kriyiq masinchiq
mana intyindishpa, suq rimaypi
rimaptinga, suq kriyiq masinchiqqa allita
intyindichikunqa chay rimashqanda, Santu
Ispiritu yanapaptin. Chayshina yumbay
kriyiq masinchigkunata intyindichiptinga,
Dyuspi mas allita rinllapa yuyakug.
6Chayri kriyiq masitakuna, noqa
shamushpa gamkunata watukushuq, mana
intyindiypaq rimaypi imata nishushpaqam,
mana nimatapis yach'achishuymanchu.
Piru Dyus parlachiwashqanda rimaynin-
chigpi nishushpa, ichu suq yach'aykunata
intyindichishushpa, ichu *Dyuspa Santu
Librunmanda yach'achishushpaga, mas
allita yach'achishuyman qamkunataqa.

7Chayshinallam suq runa kinata ichu
gitarra layata mana allita waqachip-
tinqa, mana yach'anchiqchu: {Maygan
tunadatam waqachiykan? nishpaqa.

396

8Tjirsitupi *kurnitata mana allita
waqachiptingam, suldadukunaqa mana
yach'angallapachu rinambaq pilyaqqa.
9Chayshinallam noganchigkunapis
tandanakushpa, mana intyindiypaq
rimayta rimaptinchiqqa, mana ni pipis
yach'anmanchu: ¢{Imatam niwaykan-
chiqg? nishpaqa. Chayshina mana
intyindiwaptinchiqgam, yanqa
rimaykanchiq. Chaqa wayrawanshinam
parlaykanchiq. 1°Kay mundupigam
ancha achka rimaykuna kan. Chay
rimaykunaqam ancha balin runakuna
kada *nasyumbi intyindichinakunan.
11Piru suq runa mana yach'ashqanchiq
rimaypi imata niwaptinchiqqam,
furastiru runapaq rigsinchiq, ¢émanachu?
Chayshinallam paypis noqanchigkunata
furastirupaq rigsiwanchiq. 12Qamku-
nagam ancha munangillapa Dyuspa
Santu Ispiritun yanapashunambaq,
ancha allita trabajanaykillapa Dyuspaq
¢manachu? Piru mayqanniki Dyuspaq
trabajashpaqa, ancha munayllapa kriyiq
masinchiqgkunata animachiyta, Dyuspi
mas allita yuyakunanllapa.

13Chayri mana intyindiypaq rimaypi
rimashpaqa, Dyusman manakushun,
chay rimashqanchiqta chay uyagkunapa
rimaynimbi ninanchiq, paykunapis
intyindinambagq. 1#Chaqa mana
intyindiypaq rimaypi Dyusman
mafakushpaqam, *ispiritunchiqwanlla
payman mainakuykanchiq. Piru
yuyayninchigwanqam mana nimatapis
intyindiykanchiqchu: éImatam niykani?
nishpa. 15¢Imashinam Tayta Dyusman
mafakushun? Ispiritunchiqwan
mafiakushpa, mana intyindishpa, tukuy
yuyayninchigwambis manakushun,
allita intyindinanchiq. Chayshina
ispiritunchigwan kantashpa, yuyaynin-
chigwambis kantashun, allita
intyindinanchiq. 16Chaqa Tayta Dyusta
ispiritunchiqwanlla alabaptinchiqqam,

yumbay uyawaqgninchiqgqa mana
nimatapis intyindinmanllapachu.
Chaymi mana atinqallapachu pullanchiq
Tayta Dyusta alabayta: “iChayshina
kanga!” nishpaqa. 17Chayshina mana
intyindiypaq rimaypi Tayta Dyusta
pagikushpaqam, kinsapch'i ancha
shumitaqta pagikuykanchigman. Piru
yumbay chay uyawaqninchiqtagam
mana nimatapis animachiykanchiqchu,
Jisuspi mas allita kriyinanllapa.

18Tayta Dyus yanapawaptinmi,
nogaqa yumbay qamkunamanda masta
rimani chay mana intyindiypaq
rimaykunapi. Chaymi Tayta Dyusta
ancha pagikuni. 1°Piru kriyiq
masinchigkunawan tandakashpaqam,
mana balinchu chay mana intyindiypaq
rimaykunapi rimanaypaqqa. Chaqa
10.000 palabrakunata chay rimaykunapi
rimanaymandagam, masta balin sinku
palabritastalla yach'achikunaypaq chay
uyakugkunapa rimaynimbi, paykuna
allita yach'akunanllapa.

20Masitakuna, amar qgawch'u
kayllapachu, maluta ruranaykillapa.
Ashwanri wambrakunashina kayllapa,
ama maluta ruranaykipaq. Piru Tayta
Dyuspaqqar yach'ayniyuq mayurkuna-
shina kayllapa. 21Chaymi Tayta Dyus
Santu Librumbi nin: “Kay *nasyun-
manmi suq nasyungunamanda rini
kach'amugq suq laya rimaykunapi
rimagkunata, noqapaq
yach'achikunambagq. Piru paykuna
noqapaq yach'achikuptimbismi, kay
nasyumbi tiyagkunaqa mana
rinllapachu kasuwaq” nishpa.j 22Chay-
shina Tayta Dyus yanapawaptinchiq,
mana intyindiypaq rimaykunata
rimananchiqqam, Jisuspi mana
kriyigkuna chay rimaykunata
uyashpaqa, rinllapa gemikaq uyakuq:

1 KURINTYUS 14

“¢Imashinataq waq rimaykunapiqa
rimaykanllapa?” nishpa. Piru Tayta
Dyus niwashqanchiqta, rimayninchiqpi
klarituta niptinchiqggam, kriyiq
masinchigkuna gemikashpa, rinllapa
allita uyawaqgninchiq.

23Piru kriyiq masinchigkunawan
tandanakushpa, yumbay gamkuna mana
intyindiypaq rimaykunata rimapti-
kigam, suq runa mana kriyiq ichu suq
runa Dyuspaq mana allita intyindiq
uyashushpa, yuyanman: Wagkunaqam
lukukuna, nishpa. 24Piru kikin rimayni-
kipi Dyus parlachishushqanda
willaptikigam, suq runa mana kriyiq
ichu suq runa Dyuspaq mana allita
intyindiq willashqaykita uyashpaqa,
rinna intyindiq: Ancha uchayuqmi kani,
nishpa. 25Chaqa Dyuspa Santu
Ispiritungam rin parlachishuq chay
mana kriyiq runa shunqombilla yuyash-
qanda. Chay yuyashqambaq
willaptikigam, chay mana kriyiqqa
qgongorikushpa, Tayta Dyusta
adurashpa, rin niq: “Allibmi Dyusqa
paypi kriyigkunawan kashpa,
yanapaykan, yuyashqayta
yach'ananllapa”, nishpa.

Tandanakushpaqa kayshina shumaqta
tukuy imata rurashunllapa

26Kriyiq masitakuna, chaykunata
yach'ashpaqa, ¢imam alli rurananchiq-
llapa? Qamkuna tandanakuptiki,
wakinnikiqa kantanga. Chaymandaqa
wakinnikiqa *Dyuspa Santu
Librunmanda yach'achikunqa.
Chaymandaqa wakinnikiqa Tayta Dyus
parlachishushqanda sugkunata
willanqa. Chaymandaqga wakinnikiqa
suq mana intyindiypaq rimaypi
rimanqa. Chaymandaqa wakinnikiqa
chay mana intyindiypaq rimaypi

j 14.21 [Isafas 28.11,12]

nishganda intyindichinga. Tukuy
chaykunataqar rurayllapa, Jisuspi kriyiq
masinchigkuna Dyuspi masta
yuyakushpa kawsananllapa. 27Piru
tandanakushpaqa, ama rimayllapachu
mana intyindiypaq rimaykunapillaqa.
Ashwan munashpa chayshina
rimaytaqa, ishkay ichu kimsalla sugpa
sugpa rimangqallapa. Piru suq kriyiq
masinchiq chay rimashqanda yumbay
gqamkunata intyindichishunqa. 28Piru
mana pipis kaptin intyindichishu-
nambaq, mana balinchu qamkunapa
flawpaykipi rimanambaq chay mana
intyindiypaq rimaykunapiqa. Ashwanri
shunqomba ukumbilla Tayta
Dyuswanlla chayshina parlanqa.
29Chayshinallar Dyuspa *Santu Ispiritun
gamkunata yanapashuptin Dyus
parlachishushqanda sugkunata
willanaykiqa, ishkay ichu kimsalla
chayshina willayllapa. Sugnikikunaqar
ancha allita uyayllapa yach'anaykillapa:
¢Alliptachu Dyus parlachishqanda
willaykan ichu mana? nishpa. 30Piru
Dyuspa Santu Ispiritun suq tiyaykaq
kriyiq masinchiqta yanapaptin, Dyus
parlachishqanda willanambaqqa, chay
punta rimaykaqqa niykashqanda das
ushyanqa, chay tiyaykaqtapis partinda
qonambag. 31Chayshina Dyuspa Santu
Ispiritun qamkunata yanapashuptin,
Dyus parlachishushqanda willanaykiqa,
sugpa sugpa shumagqta willayllapa.
Chaqa chayshina willaptikillapam,
yumbay kriyiq masinchigkuna Tayta
Dyusmanda allita yach'akushpaqa,
ancha animakangallapa. 32Tandanakup-
tinchiggam, Dyuspa Santu Ispiritunqa
munan, noganchigkuna allita
sujitakashpa, sugpa suqpa pay parlachi-
washqanchiqta willananchiq. 33Chaqa
Tayta Dyusqam mana
sh'ugyachiwanchiqchu. Ashwanmi
munan, Jisuspi kriyigkuna suqwan

sugwan shumagqta
yach'achinakunanchiq.

Yumbay tandakaq kriyiq masinchiq-
kuna rurashqanshina, 34warmikunaqa
yach'achikuq runakunata rrispitashpa,
uyarap (uyara) uyakungallapa. Manam
balinchu warmikuna *kultupi kashpa
tapukunanga. Chaqa Tayta Dyuspa
liynimbim nin: Warmikunaqa ullgoku-
nataqa ama kamachinqachu. Ashwan
kasunqallapa, nishpa. 35Chayri imatapis
mana allita intyindishpaqa, wasimbi
qosanda tapunga. Chaga manam
balinchu warmikuna kultupi tapuku-
nanqa.

36Kurintinu kriyiq masitakuna,
*Jisuspa shumaq nutisyanqam mana
puntataqa shamurganchu qgamkunaman.
Manam gamkunallachu Jisuspiqa
kriyishqallapa kangi. 37Chayri mayqan-
niki yuyashpa: Nogagam *Dyuspaq
rimaq kani. Chaymi paypa Santu
Ispiritun ancha yanapawan, nishpaqa,
allita yach'ayllapa: Jisukristum Pabluta
kamachishqa, kaykunata noganchigku-
napaq iskibrinambaq, nishpa. 38Piru
mayqan runa kay iskibrishushqayta
mana munaptin kasuytaqga, paytaga ama
kasuyllapachu.

39Chayri kuyashqay masitakuna,
Dyusman maiiakuyllapa parlachishu-
nambagq, chay nishushqanda sugkunata
willanaykillapa. Chayshinalla chay
mana intyindiypaq rimaykunapi
rimagkunatapis dijayllapa chay
rimaykunapi rimanambaq. Ama
arkayllapachu. 4°Piru gamkuna
tandanakushpa Dyusta aduranaykiqa,
ama sh'uqyashpachu, ashwan tukuy
imata shumaqta rurayllapa.

Jisukristu wafiushpam kawsamurqan

1 5 1Kriyiq masitakuna, munanim
chay yach'achishushqay

*shumagq nutisyata allita yuyanayki-

llapa. Chaga chay shumaq nutisyata
kanangaman mana shaykugq kriyishpa
kawsaykangillapa. 2Chaymi kay
yach'achishushqayta mana shaykuq
kriyiptikillapaqa, Tayta Dyusqa
washashushqallapa. Piru mana allipta
kriyiptikigam, mana rinchu washashugq.

3Noqagam chay ch'askishqay shumaq
nutisyata gamkunata yach'achishurqaq,
*Dyuspa Santu Librumbi nishqanshina:
Jisukristum wafiurqan, uchanchiq-
manda pirdunawananchiq. 4Kanan
Jisusta wanchishpa pambaptinllapam,
Tayta Dyusqa kimsa diyaman kawsachi-
murqgan. Chaqa Dyuspa Santu
Librumbigam chayshina nin. 5Chayman-
dagam Jisukristuga puntata rikakurqan
*apustul Pidruman. (Pidrullam Sifaspis
shutin.) Chaymandaraqmi yumbay
apustulninmanqa rikakurqgan.
6Chaymandaqam rikakurqan mas di 500
kriyiq masinchigkuna tandakash-
qanman. Chay kriyiq masinchiq
rikagkunagam wakinga kay kartata
iskibrishqay diyakaman kawsaykanragq;
wakingam wafushqallapana.
7Chaymandaqam Jisukristuqa
*Jakubuman rikakurqan. (Jakubullam
Santyagupis shutin.) Chaymandaqam
yumbay apustulningunaman
rikakurgan.

8Ultimupiqam achka tyimpumanda
Jisusqa noga Pabluman rikakurgan. Piru
paypi kriyiptiygam, yumbaypaq suq
wambra mana diyambi nasishqashina
karqay. Chaymi noqaqa yumbay
apustulmandaga mana nimapaq
balinichu. Chaqa Jisuspi manaraq
kriyishpagam, chay kriyiq masinchiqku-
nata ch'ignishpa wanchirqay. Chaymi
mana ni balinichu “Apustul Pablu”
niwananllapa. 1°Piru chay laya
kaptiypismi, Tayta Dyusqa ancha
kuyawashpa akrawashqa, apustulnin
kanaypagq, pay nishqanda

1 KURINTYUS 15

yach'achikunaypaq. Chaymi yumbay
chay apustul masiykunamanda masta
yach'achikushqa kani. Piru Tayta Dyus
mana yanapawaptingam, mana
atinaytachu nimatapis
yach'achikuytaqa. 11Chaymi igwallla
kashqa ichu noqa ichu chay suq apustul
masiykuna Jisuspa shumaq nutisyanda
yach'achikushqayqa. Chay shumaq
nutisyata uyashpam, kriyishqallapa
kangi.

Waiiugkunam rin kawsamuq

12Nogaykunaqam yach'achishushqa
kani: “Jisukristum wafiushqanmanda
kawsamushgana”, nishpa. Chayshina
yach'achishuptiyqa, ¢imaraykutaq
wakinnikiqa rimangillapa: “Wanuqku-
nagam mana rinchu kawsamuq”,
nishpaqa? 13Chaqa wanushqakuna
mana kawsamuptinqam, Jisukristupis
waflushqganmandaqa mana kawsamu-
nandachu. Piru Jisukristu
wafniushqganmanda mana kawsamushqa
kaptingam, nogaykuna paypaq
yach'achikushqayqa mana nimapaq
balinmanchu. Chayshinallam qamkuna
Jisuspi kriyishqaykillapa mana nimapaq
balinmanchu. 15Chayshina wanugkuna
mana kawsamuptingam, noqaykunaqa
ancha ingafiakugkuna kaymanllapa.
Chaqga noqaykunaqam yach'achikushqa
kani: “Tayta Dyusmi Jisukristuta
wafnushqganmanda kawsachimushqa”,
nishpa. 16Piru wanushqakuna mana
kawsamuptinqam, Jisukristupis mana
kawsamunandachu. 17Chayshina
Jisukristu mana kawsamushqa
kaptinqam, noqanchigkunaqa
uchayuglla kanchigmanllapa. Chaqa
yangam paypi kriyishqallapa
kanchigman. Chayshina kaptinqam,
Tayta Dyusqa uchanchigmandaqa mana
pirdunawanchigmanchu. 18Chay
waflushqa kriyiq masinchigkunapismi

Tayta Dyuswanga syilupiga mana
tiyaykanmanchu. Chaqa paykunapismi
chingashqana kanmanllapa. 1°Chaymi
waflushpa, manana kawsamunanchiq
kaptinqa, ¢imapaqtaq balinman
Jisukristupi kay bidapilla kriyinan-
chiqqa? Chayshina kaptingam, yumbay
runakunamanda mas llakipaypaq
kanchigmanllapa.

20Piru Jisukristugam wafiushqanman-
daqa allipta kawsamurqan. Chaqa
yumbay runa Tayta Dyuspi kriyishpa
waflugkunamandam, Jisusqa puntata
kawsamurqan. Chaymi payqa achka
kusichapa punta partinshina. 21Chaqa
chay punta runa *Adanmi Tayta Dyusta
mana kasushqanrayku wafiurqan.
Chaymi yumbay noganchiqkunapis
rinchiq wanugq. Piru Jisukristu Tayta
Dyusta kasushqanraykum, wafiushqan-
manda kawsamushga. Chaymi
noqanchiqkunapis rinchiqllapa
kawsamugq. 22Chayshina Adamba karu
willkanguna kashpam, yumbayninchiq
waiiunchiq. Piru Jisukristupi kriyish-
pagam, paypa wambranshina kashpa,
waflushqanchigmanda rinchiqllapa
kawsamugq. 23Piru Tayta Dyusmi munan
kada wanugkuna urdinnimbi kawsamu-
nambagq. Chaymi Jisusta puntata
kawsachimurgan, yumbay wafiugkuna-
manda payqa achka kusichapa punta
partinshina kanambaq. Chaymandaqam
Jisukristu syilumanda shamuptin, paypi
kriyigkunapis wafiushqanchigmanda
kawsamushpa, chay achka kusichashina
rinchiqllapa kaq. 24Chaymi kay pacha
ushyakanambagq kaptinqa, Jisukristu
shamushpa, tukuy laya kamachikuq
*dyablukunata, awturidarkunata rin
binsiq. Chayshina binsishpagam, Tayta
Dyusta tukuy imata rin intrigaq, payna
kamachinambaq. 25Piru Taytanman
intrigakunangamanmi, Jisukristuqa
tukuy imata rin kamachiq, chay

ch'ignigkunata sarru sarru rurashpa-
shina binsinangaman. 26Chayshina
binsishpaqam, wafiushqanchigmanda
rin kawsachiwaqninchiq, amana nunka
waflunanchiqllapa. 2?Chaqa Tayta
Dyusqam Jisusta ancha pudirniyuqta
rurashqa, tukuy imata kamachinambagqg.
Chaymi Tayta Dyusqa tukuy ima
kagkunata rin kamachiq, Churin Jisusta
kasunanllapa. Piru *Dyuspa Santu
Librumbi chayshina nishqanqgam mana
munanchu niyta: “Tayta Dyuspismi
Churin Jisusta rin kasuq”, nishpaqa.
28 Ashwanmi Tayta Dyusqa rin
kamachikuq, tukuy ima Jisukristuta
kasunambaq. Chaymandaqam Jisusqa,
Tayta Dyuspa Churin kashpa, Taytanda
tukuy imapi rin kasuq. Chayshinam
tukuy imapi Tayta Dyuslla rin kamachi-
kuqqa.

29Chayraykum yach'anchiqllapa:
Yumbay wafiugkunam rin kawsamugq,
nishpa. Chaqa wafiugkuna mana
kawsamuptinga, ¢imapagqmi balinman
wakinguna shutikunanllapa chay
waflushqakunapaq? [Nuta: Kinsapch'i
Dyuspi wakin kriyigkuna manaraq shutikush-
pachu wafurqan. Chaymi suq kriyiq masinguna
paykunapa rrimplasun shutikurqanllapa. ]
30Chayri wanushgqanchigmanda mana
kawsamunanchiq kaptinqa, ¢imapagmi
balin ancha padisishpa Dyuspaq
yach'achikunanchiq? 31Chaqa tukuy
diya ch'igniwagkunam munanllapa
wanchiwayta. Piru ancham kushikuni,
yach'ashpa: Qamkunash Sifiurninchiq
Jisukristupi allita yuyakushpa kawsay-
kangillapa, nishpa. 32Chaymi Ifisu
llaqtapi chay ch'igniwagkunaqa saqra
kita animalkunashina ancha padisichi-
warqan. Piru wafiugkuna mana
kawsamunan kaptinqgach'i, yanqa
padisishqa kayman, ¢manachu? Mas
allich'i kanman kawsashpa, tukuy
layata mikunanchiq, upyananchiq,

bwina bidata pasananchiq: “Qayam
rinchiq wanuq”, nishpa. (Piru wafiugku-
nagam allipta rinllapa kawsamuq.)

33Chayri ama dijakayllapachu, chay
ingafiakugkuna ingafiashunanqa. Chaqa
runakuna nishqanshina: Mana allin
runakunawan purishpagam, paykuna-
shina rinchigllapa kawsagq. 34Chayri
iallitana yuyashpa, allita rurayllapa!
iAmar uchata rurashpaqa kawsaylla-
pachu! Chaqa wakinnikiqgam Tayta
Dyuspiqa mana alliptachu yuyakungi-
llapa. Chaymi chayshinaqa niykillapa,
qamkuna Dyuspi mana yuyakugkuna
pengakushpa, “ancha uchayuqmi kani”,
ninaykillapa.

Waiiugkunam kayshina rin kawsamuq

35Kinsapch'i gamkuna kayshina
tapuwangiman: “Wanushqakunaqa,
¢imashinaraq kawsamunqa?
Kawsamushpaqa, ¢ima laya kwirpu-
yuqraq kangallapa?” nishpa.
36Chayshina tapuwashpagam, ancha
tuntukuna kangimanllapa. Manchu suq
simillata tarpuptikiga, manana
simillallachu kidan. Ashwanmi chay
simillamandaqa wifianna suq atun
planta. Piru chayshina winaptinmi, chay
simillaga ismushpa chinganna. 37 Chay-
shinam chay triguta ichu suq laya
simillata tarpuptinchiqqa, chay
plantataga mana tarpunchiqchu;
ashwanmi simillatalla tarpunchiqqa.
38Chaqga chay simillata tarpuptin-
chigqam, Tayta Dyuslla wifiachin pay
munashqanshina. Mayqan laya simillata
tarpuptinchiqpismi, chay similla
wifiashgan plantandalla wifiachin.

39Piru kay pachapi tukuy ima
kawsagqam mana igwalchu. Chaqa
runakunagqam suq laya kwirpuyuq
kanchiqgllapa; animalkunaqam suq laya

kwirpuyugkuna, pishqokunapismi suq
laya kwirpuyuqkuna, piskadupismi suq
laya kwirpuyuq. 4°Chayshinallam
syilupi tiyagkuna kay pachapi tiyagku-
nawanga mana igwalchu
kwirpungunaqa. Chaqa syilupi tiyagku-
nagam suq laya shumaq
kwirpuyugkuna. Kay pachapi tiyagku-
naqam suq laya shumaq kwirpuyugkuna
kanchigllapa. 4'Rupayqam mana
llipyanchu killashinaqa. Killapismi
mana llipyanchu lusirushinaqa. Yumbay
lusirupismi mana llipyanchu suq
layatallaqa.

42Chayshinallam noganchigkunapis
rinchiqllapa kaq. Wafiuptinchiggam kay
kwirpunchigta allpapi pambawaptin-
chiqqga, chay simillashina ismushpa,
allpapaqna rin tikrakaq. Piru wariushqan-
chigmanda kawsamushpaqam, suq laya
kwirpuyuqgna kashpa, manana nunka
rinchiqllapachu wafiug. 43Chaqa
wafiuptinchiqqam, kay qgeshyaylintu
kwirpunchiqta pambanllapa. Piru
kawsamushpagam, suq mushuq shumaq
kwirpuyuqgna kashpa, ancha kushikushun-
llapa. Waiiuptinchiggam kay mana
jwirsayuq kwirpunchiqta pambanllapa.
Piru kawsamushpagam, ancha jwirsayuq
kwirpuyugna rinchiqllapa kaq. 44Kay
aychamanda kaq kwirpunchiqtam rinllapa
pambag. Chaymandagam Dyuspa *Santu
Ispiritun suq laya kwirputa rin qowaqgnin-
chiq, anaq syilupina kawsananchigllapa.
Chaqa kay pachapi kawsananchiggam
aychamanda kwirpuyuq kanchiqllapa. Piru
syilupi kawsananchiggam suq laya
kwirpuyugq rinchiqllapa kagq.

45*Dyuspa Santu Librumbim nin: “Tayta
Dyusmi chay punta runa *Adanda
allpamanda rurashpa, kawsachirgan”,
nishpa.k Piru Jisukristum mushuq
Adanshina kashpa, Santu Ispiritunwan

k 15.45 [Génesis 2.7]

kawsachiwanchiq. 46Puntatam
aychamanda kwirpuyuq nasinchiqllapa.
Chaymandaqam mushuq laya kwirpuyugq,
mushuq ispirituyuq rinchigllapa nasiriq,
syilupi kawsananchiqqa. 47 Tayta Dyusmi
chay punta runa Adanda allpamanda
rurarqan, kay allpapi kawsanambagq.
Chaymandagam Sifiurninchiq Jisukristu
syilumanda shamurqan kay pachaman,
mushuq Adanshina kanambagq. 4Tukuy
runakunagam Adamba karu willkanguna
kashpa, Adanshina kay allpamanda
kanchigllapa. Piru Jisuspi kriyishpaqam,
payshina syilumanda rinchigllapa kagq.
49Kay pachapi nasishpaqam, Adanshina
allpamanda kwirpuyuq kanchigllapa. Piru
suq diya kawsamushpam, Jisukristushina
syilumanda kwirpuyuq rinchiqllapa kagq.

50Chaymi kriyiq masitakuna, munani
kayta nishuyllapata: Kay wafiuq
kwirpunchigwangam mana atinchiqlla-
pachu Dyuswan kawsaytaqa. Chaqa kay
kwirpunchigqam das ushyakan. Piru
Dyusqam mana nunka ushyakangachu.
51Manaraq pipis yach'ashqandam
munani nishuyllapata: Manam yumbay-
ninchiqqga rinchiqllapachu wafiuq. Piru
Jisukristum yumbay paypi kriyigkunata
mushuq kwirputa rin qowaqgninchiq,
52ultimu *kurnitata waqachiptin. Chaqa
chay kurnitata waqachiptinqgam, Jisuspi
kriyiq waniugkunaqa das rinllapa
kawsamuq, amana nunka wafurinan-
llapa. Chay urasllam paypi yumbay
kriyiq kawsaqtapis das rin qoq mushuq
kwirputa. 33Chaqa wanuq kwirpuyuq
kaptinchigmi, payqa rin kambyawaq-
ninchiq, mana nunka wafiuq kwirpuyuq
kananchiqgllapa.

54Kay wanuq kwirpunchiqta
dijashpam, mushuq laya kwirpu mana
nunka wafugqta rinchigllapa ch'askiq.
Chay tyimpupim, rinna kumpliq Dyuspa

402

Santu Librumbi kayshina nishqan:
“Tayta Dyus wafiuyta chingachiptinmi,
manana nunka rinchiqllapachu wafiuq”,
nishpa.! 55Dyuspa Santu Librumbigam
nimbis: “Wafiuytaqga ama mancha-
shunchu. Ama nimapagqpis llakishunchu:
Rini wafiuq”, nishpaqa.™ 56*Muysispa
liyningunata mana kasushganchiq-
raykum ancha uchayuq kanchiqllapa.
Chaymi wanunchiqgllapa. 57Piru
Sifiurninchiq Jisukristu wafiushqan-
raykum, Tayta Dyusqa dyabluta
binsishpa, uchanchigmanda pirduna-
washqa kanchiq. Chayri paytaqa ancha
pagikushunllapa.

58Chayraykur kuyashqay masitakuna,
Sifiurninchiq Jisuspi yuyakushpa, mana
shaykuq tukuy diya paypaq masta
trabajashunllapa. Chaqga allitam
yach'anchiqllapa: Sifiurninchiq Jisusmi
rin yanapawaqninchiq, ama yanqa
imatapis paypaq rurananchiqllapa,
nishpa.

Pablum kurintinukunata animachirqan
ufrindananllapa, kriyiq masingunata
yanapananllapa
1 6 1May4, kananqa yuyashunllapa

chay mana nimayugq kriyiq
masinchigkunapaq, ufrindata surqonan-
chigllapa. Nogagam chay *prubinsya
Galasyapa llagtangunapi tandakaq
kriyiq masinchiqkunata nishqa kani:
“Kayshinar chay ufrindata surqoyllapa”,
nishpa. Chayshinar qamkunapis chay
ufrindata surqoyllapa. 2Chayri kada
simana ganashqaykimanda suq partita
akrayllapa, tukuy dumingu ufrindanay-
killapa. Chaymandagam noga
gqamkunaman ch'ayamuptiyqa, manana
nisisaryuchu kanqa chay ufrindata

tandanaykillapa. 3Allin kriyiq
masinchigkunata akrayllapa, chay

115.54 [Isaias 25.8] m 15.55 [Oseas 13.14]

ufrindakunata Jirusalinman apanan-
llapa. Nogagam qamkunaman
ch'ayashpaqa, chay akrashqaykikunata
rini qoq kartakunata, Jirusalimbi tiyaq
kriyiq masinchigkunaman apananllapa
chay tandashqayki ufrindakunata. 4Ichu
mas alli kaptin, noqapis rinaypaq
Jirusalinmangam, paykunaqa nogawan
pulla rinqallapa.

Pablum yuyarqan Kurintu llagtaman riyta

5Qamkunaman shamugshinaqgam
puntata rini watukuq chay prubinsya
Masiduiiapi tiyagkunata. Chayshina
watukushpaqam, chay Kurintu llaqtay-
kiman ch'ayamushagq. ®Kinsapch'i chay
llagtaykillapapi qgamkunawan suq
tyimpupagq kidashaq. Paqtar tukuy chay
tamya tyimputa chay llaqtaykipi
gqamkunawan pasashaq. Chayshina
qamkunawan kidaptiymi, atingiman-
llapa imitawan yanapawayta, suq
llagtakunaman rinaypagq. 7Piru Tayta
Dyus munaptingam, ancha munani
qamkunawan kidayta suq tyimpupagq.
Chaqa manam munanichu pasaqgshinalla
yumbaynikita rikashuytaqa. 8Piru kay
diyakunaqam kay Ifisu llaqtapilla rini
kidaq chay *Pintikustis fyista
diyakaman. °Chaqa kay llaqtapi achka
runakuna kuntrawaptimbismi, Tayta
Dyusqa ancha yanapawaykan, achka
runakunata yach'achinaypagq, Jisuspi
kriyinambaqllapa.

10Masanchiq Timutiyu gamkunaman
shamuptinqa, shumaqta ch'ayachiyllapa,
ama nimapaq llakishpa gamkunawan
kushikunambagq. Chaga paypismi
noqashina Sifiurninchigpa *shumaq
nutisyanda yach'achikun. 1 Chayri ama ni
mayqannikipis disprisyayllapachu. Ashwan
yanapayllapa, kushikushpa nogaman
kutimunambaq. Chaga nogagam wakin
kriyiq masinchigkunawan kaypi pulla
Timutiyuta shuyaykanillapa.

12Noqagam masanchiq Apulusta
ancha rrugashqa kani, chay kriyiq
masinchigkunawan qamkunaman
shamunan watukushugq. Piru kay
diyakunagam manaraq munanchu
shamuyta. Paqtar lugarnin kaptin, suq
tyimpumanda rin shamug.

Pablum dispidikarqan

13 Allita kwidakashpa, ama disanima-
kashpachu, Jisuspi allita yuyakuyllapa.
Ama nimatapis manchashpachu,
ashwan ancha jwirti runakuna kayllapa,
Dyusta kasunaykillapa. 14Allita kuyana-
kushpar, tukuy imata rurayllapa.

I5Masitakuna, gamkunagam
yach'angillapa: Kay Akaya *prubinsyapi
manaraq ni pi Jisuspi kriyiptinllapam,
masanchiq Istifanaslla tukuy ayllunwan
Jisuspi puntata kriyishqallapa.
Chayshina kriyishpaqam, kriyiq
masinchigkunata ancha yanapashpa
kawsanllapa. 1*Chaymi munani, qamku-
napis chay laya yanapashugkunata
allita kasunaykillapa, Tayta Dyuspaq
trabajashqanrayku.

17 Ancham kushikunipis chay
masanchiq Istifanas, masanchiq
Furtunatu, masanchiq Akaykuwan
watukuwashqanrayku. Chaqa yumbay
qamkuna mana atiptikillapa shamuyta-
pismi, chay kimsa masanchigkuna
rrimplasuykillapa shamushqallapa
watukuwagq. 18Paykunagam qamkunata
animachishushpa, noqatapis ancha
animachiwashqa, Tayta Dyuspi ancha
allita yuyakunaypaq. Chayri chay laya
masanchiqkunata ancha alabashunllapa.

19Kay prubinsya Asyapa llagtangunapi
tandakaq kriyiq masinchigkunam
qamkunata napaykushungi. Masanchiq
Akilaspismi warmin Prisilawan
napaykushungi. Paykunapa wasimbi
tandakagq kriyiq masinchigkunapismi
Jisuspa shutimbi napaykushungi.

20Tukuy kaypi kaq kriyiq masinchiqpis
qamkunata napaykushungi. Chayshina
qamkunapis tandanakushpaqa, suqgwan
sugwan ancha rrispitanakushpa,
*muchanakushpa napaykunakuy.
21Kay partitallam noga Pablu kikiy

makiywan iskibrishpa napaykuykillapa.

22Piru mayqan runa Sifiurninchiq
Jisukristuta mana nimatapis
kuyaptingar, chay runataqa *dyabluta

intrigashun, kastigadu kashpa,
chinganambag.

iSifiurninchiq Jisukristu shamunga!

23Ancham manakuni, Sifiurninchiq
Jisukristu gamkunata yanapashunan.
24Kriyiq masitakuna, Jisukristupi
kriyishqanchiqraykum ancha
kuyashushpa, kay kartata kach'amuni.

(Kaytallam iskibriykillapa.) Chayshina
kanqa.

